


Anogoshia osangtajung bendanga agütsüba kaket ya khristan tem atema tematiba
Tsüngrem o ajanga kanga kümtanga, tanela jenjang anogoshia aintsü asoshi zülua lir.
Iba ajanga tanelar tashi tulu jungkai adokdaktsür, aser shin o ayongzüka, ya
tazüngertem atema khrista taküm indangji tera yanga tesayuba ajanga temelenshi aser
jungkai adokba Prophet Uebert Angel-i ita pezü kaket ya zülur aser bendanga
agütsüba o agi alima tatembang atongtsü atema oshi balala agi kaket ya angati alemer,
nisung ajak nem angateta taküm khrista nung melenshitsü alima ajak i yoker.

ANOGOSHIA OSANGTAJUNG
BENDANGA AGÜTSÜBA INDANG 

UEBERT & BEVERLY ANGEL
Uebert aser Bebe Angel ya Tsüngrem mapa tulu
tangatetba aser ajangshia aruba osangtajung
ola tulu agi Tsüngrem oji Tsüngremer taochi agi
(Euangelion) shin oji mapa agi küma alima
ajangai abener. Tenati alima nung kaket tajung
züluba kaket temji yamai lir Spiritual Warfare,
Prayer Banks, Supernatural Power of The
Believer, Grace Driven Life, aser Goodnews
daily devotional, tem ya khristantem tanela
nung angateta aintsü atema kaket ya zülua yuja
lir. 
Uebert aser Bebe Angel ya tashi tulu agi tarutsü
nükla tulu atema inyakba lenir ka lir aser alima
aika nung o jembir kanga tajung ta tenaji
mungdang nung jembitsü jaoker. Alima ajonga
atema Goodnews sentep (Spirit Embassy) ya
tenzüka lir. Iba ainkar sempet ajanga tenzükba
ajanga memchir merijang aika iba Tsüngrem o
agi kongshia lir. Tenati marakzüi bendanga
osangtajungji alima ajonga nung proker.
Tsüngrem taochi ajanga jungkai adokba tashi
tulu ajanga memchir taküm jenti melenshir. 



LAI TAZUNGTSU
Mark 16:17-18

365 ANOGOSHIA LAI AZUNGTSÜ
TAYONGZUKBA – ANOGO 1
Luk 24: 35-53; Tenüngsang Ken 140-150

www.goodnewsdailydevotional.com

YANGTEPNÜ, AENJETI 1

Lai shiba tekongi ashir, balaka inyakbaji Greek o agi poieo, ta ajar, langka
tebur junga balaka yanglutetba lir. Ibai Efesa jaka nung tesüngmangtsü
temaitsütem jungkai adoka inyakbaji yimya balaka agi kodanga
mungudangba tamaitsü parnoki inyaka angu.

Tenyar Pauli, pa tenalar temaba jenjang nung tesüngmangtsü sayatenya
temaitsü inyakbaji pai pungmang nunga mebilemba inyaka liasü. Pai
mesüng inyakaba dang nungi-a temaba, balaka tematiba jenjang nung
kotaker mapaji inyaka liasü. 

Paul teka agi inyakba temji reprangang. Iba ajanga sayur, Tsüngremi par
chirtem ajanga pai bilemba mapatemji inyaka sayur. Ne teka ajanga
mebilemba sayatenyatem inyaka taküm kulitem bener arutsü. Na ajanga
kodanga mengudangba mapa tulu nür kibong, ne business aser nür
nungdak ajak nung inyaktsü, aser iba ya tang tenzüker!

AINKAR TAYONGZUKBA
Iba ya Tsüngrem mapa tulu aser kotaker sayatenya inyakba küm lir. Ni
Tsüngrem shin o agutsür iba küm tasen nung, anogo shia Tsüngremer
tajungtibaji bener arutsü ni shiner. Iba küm ya tamakok masü, saka Yisu
tenüng nung takokba ayongzüker!

TESÜNGMANGTSÜ SAYATENYA

Tenyartem Mapa 19:11
Paul teka ajanga Tsüngremi tesüngmangtsü temaitsütem balaka inyak.

Yisui pa dak amangertem dang sayatenyaji koda inyaker aji pai tuteta
sayur. Iba tetezü nai Yisu dak shitakba amangra, Nai kodanga shirang, nür
office boss, na business ka tenzüktsüba mesüra kinunger den tesündaktep
asoshi metsübutsü kechiyong Tsüngremi inyakba nung nai amanger.

Tanü Lai shiba ayongzüker shibai Tsüngrem dak amanger tesüngmangtsü
tashi ain sayatenya ne dak anidaktsü.

Ni kü teka agi nisung merijang aika tasidak menatepba dak nemeta
sarasademtsür. Saka ni aji menatsü ta metsübui inyaker, kechiyong ni
shibar ni metet aser khrista nung tetsübüji kü shi azü nung mali.

AINKAR TAYONGZUKBA
Iba küm ya kü dak kecha tasütsü aser tamajungtemi ni mekongshitsü. Ni
tsükdaktsütsü mojingji kanga menua aru. Ni takokbaji nguadokogo Yisu
tenüng nung! Hallelujah!

SAYATENYATEM KONG LIR?
Mark 16:17-18
Aser shirnoki amangdir, parnok asoshi temaitsü itemi alitsü: kü tenüng
nung parnoki temenen tanelatem aridoktsü; aser oshi tasen agi jembitsü;
Parnoki pertem bena arutsü, aser parnoki tasütsü langka jemaka, iba jagi
parnok teraka mekangshitsü; parnoki shirangertem dak teka agi
nemettsü, aser parnok anebtsü.”

LAI TAZUNGTSU
Luk 10:19

365 ANOGOSHIA LAI AZUNGTSÜ
TAYONGZUKBA – ANOGO 2
Lipok 4-6;  Mathi 2

ROGONÜ, AENJETI 2

LAI TAZUNGTSU
Mark 16:20

365 ANOGOSHIA LAI AZUNGTSÜ
TAYONGZUKBA – ANOGO 3
: Lipok 7-9;  Mathi 3

Lai shiba zülur kari ashir tanü-asüng sayatenyaji joko mali ta ashir. Saka
parnoki ibaji memetet aser majangshiba ajanga Tsüngrem mapa meyiba
ashir. Asenoki bo iba sayatenyaji anogo shiba ajangshia alir, ibaji tango
shashir aser asen tenük agi angur. Tsüngrem dak amangbaji pa tamatiba
kotaker mapa nung amangba lir. Nai sayatenya nung mamangra, nai
Tsüngrem dak mamanger.

Tsüngrem tematiba kotaker mapa agi memchir jakdang arur mapa
inyakbaji pa sayatenya lir ta sayur. Tsüngremji tanela asü nung pa
sarasademji tenük agi manguba nungi tenük agi anguba nung langzür,
idangji sayatenyatemji ataloker.

Iba küm nung ya Tsüngremi jangra bilembaji ne takümji sayatenya mapa
nung ajungketnür tang asenok iba tsüngkum putu nung lir, kodanga
mengu-tangba balaka sayatenya inyaktsüba tenzüker. Tsüngrem o nung
teti jajang aser tamang ajungketa yangruang aser ne takümji alima yimya
agi Tsüngremer tematiba yimyaji maküm tashi, inyaka amangang.

AINKAR TAYONGZUKBA
Tanela temeshi-i tashi ain agi kü anasa yipru tulu ama sayatenya inyakatsü
ni tang ayongzüker, kechisarena kü taküm nung meinyaki liasü, ajak kü ola
ajanga saktsü Yisu tenüng nung ayongzüker! 

NI SAYATENYA NUNG AMANGER

Ibri 2:4
aser Tsüngremia temaitsütem agi, tesüngmangtsütem agi, sayatenya jenti
agi aser pai mulungba ama Tanela Temeshi sempettem lemsa-a agütsüba
agi kuli agütsüogo, aji oda sür külen iba ama tekümtet tuluji asenoki
sentokra, kechi koda asenoki jenbutsü?

KÜPTOKNÜ, AENJETI 3



LAI TAZUNGTSU
Luk 13:24

365 ANOGOSHIA LAI AZUNGTSÜ
TAYONGZUKBA – ANOGO 4
Lipok 10-12;   Mathi 4

Nai bilemtangang, na nungdak mapa ka inyaktsü atema yokdang,
lenmang anü sü sayur: anisüngzük temela ka koba agi tatembang
atongdang tasüba agutsü, mesüra lenmang tasak ka koba taküm leni
anir. Sentepi aor ajaki tana bubaji shimtsü. Shibaibo pei taküm
samanütsü? Saka aji masü. 

Khristan karbo parnoki alima tepela anisüngzük temela lenmang nung
jaja angur, kong tesangwa milen tsükloker alima ken tenba aser alima
tembar pelaba tabensa lenmangi lenibaji angur. Saka itemji shitakba
tabensa lenmang asü?

Adianutem, mojingi molumiji tebur junga meyanglutet nung, pai yileni
anitsü atema lenmagji tebur junga yanglua sayua anir. Saka tatsünaka
alima teyazüi lenmang agi atsüba nungi kümdangang? Saka iba küm
tasen nung ya koba kishi tila agi tatem makaba leni anir iba nungi na
kodanga alima leni temeyip.

AINKAR TAYONGZUKBA
Ni shiner kü takümji lenmang tulu len kodanga mesamatsü, tsükchir
tekülakogotsüba nungi kü tenük tali lapoker jajar. Mojing na kü anasa
kanga menua aru, Ni kodanga nai atsüzüktsü makok! Amen 

KISHI KA SHIMANG
Mathi 7:13
“Süngkhümbong temesüba jagi iang, kechiaser tesamadaki aniba
süngkhümbongji sademsademer aser lenmangji temela aser iba
lenmang jagi air aika dang.

AMUNGNÜ, AENJETI 4

LAI TAZUNGTSU
1 Korint 12:3

365 ANOGOSHIA LAI AZUNGTSÜ
TAYONGZUKBA – ANOGO 5
Lipok 13-15;   Mathi 5:1-26

Tanur tilatem ayebsüdang parnoki tsüraburdangi ka anema osang bener
arur akutsür. Ni kü nükla nung angur, Yisu nütsüng temi Yisu dangi osang
bener arua ashir, nisung kari Yisui inyakba mapaji kasa inyaker ta ashi,
saka Yisui parnok marütsü, Yisui parnok dang tajung o shia liasü.

Iba nisungba agi shinga matazük, saka pai Yisu tenüng nung temenen
mojing aridoka liasü. Onoki iba nisung ya shibar memetet saka iba nisung
ya tasü taket temeranger sepai ka liasü südi? Kechiyong pai Yisui inyakba
mapaji kanga junga repranger pai iba kasaji pa anasa arudang pai inyaka
liasü.

Iba küm tasen nung nai shinga tatazük saka nai pongogka yiang aser ne
teinyaktsüji inyakang, tanelar asentenshi tashi tulu anasa lir, Tsüngrem
nem sentsüwangshi agujang.

AINKAR TAYONGZUKBA
Iba küm tasen nung Tsüngremi inyakba nung ni pelashi shia pongoger. Ni
temeranger sepai lir aser ni tasü keta mapa tulu inyaktsü Yisu tenüng
nung. Hallelujah

PONGOG ANG
Mark 9:38-39
Yohani pa dang ashi, “Tesayur, nisung kati ne tenüng nung temenen
tanelatem aridoktsüba onoki angu, aser onoki pa nemtem, kechiaser pai
onok sülen manidak.” 39Saka Yisui ashi, “Pa tenemtem, kechiyong kü
tenüng nüng sayatenya inyakeri ano yakta ni majung indang tesülen
jembitsü akok.” 

TENTONÜ, AENJETI 5



LAI TAZUNGTSU
1 Yohan 5:14

365 ANOGOSHIA LAI AZUNGTSÜ
TAYONGZUKBA – ANOGO 6
Lipok 16-17;  Mathi 5:27-48

www.goodnewsdailydevotional.com

Mepelaba ka atema ochi shidi süra Khristan kari pei takümji asayaba ama
bilemer, parnoki tanela mapatemji züba yutsür, parnoki anogo nung
minute asem (3) sarasademer aser aji tatembang. Parnoki khen khen
sarasademtsü bilemtetra parnok nükla nukjidongji alima leni atsüzüka
aor. Saka parnoki kodanga tangar dang sarasademtsü mepishitsü
mamatoker.

Nai kodang ne sasa sarasademba nung tashi lir ta angatetir ne shisabulu
tetsübu ajak samatsü. Tanü Laishibai ayongzüker Tsüngremi teimla bener
arur. Saka nai pa den sarasadem ajanga mejembira, pai koda sür inyaktsü?
Aser pa tanelaji tashi tait ta nai koda metettsü, ne sarasademji tangar
dang te-meshi? Aser ne tanelar takümji tangar nem nongloka teyutsü. Ne
sasa mapang yangluang aser ne sarasadem Tsüngrem den tenzükang.

AINKAR TAYONGZUKBA
Tanü nungi kü sarasademba taküm tenzüker. Ni sarasadem dang ni
ketang süba takokba nung jajar aser sentsüwangshi Yisu tenüng nung tali
renloker. 

NONGLOKTSÜBA SARASADEM

Zekaria 4:6
Idangji Pai kü dang ashi “Ibai Zerubbabel dangi Kibuba O lir. Tashi agi
masü, mesüra ain agi masü, saka kü tanela agi” ta Temeranger Kibubai
ashir. 

SANGTENNÜ, AENJETI 6

8



LAI TAZUNGTSU
Rom 5:19

365 ANOGOSHIA LAI AZUNGTSÜ
TAYONGZUKBA – ANOGO 7
Lipok 18-19;   Mathi 6:1-15

9www.goodnewsdailydevotional.com

Yisu kangki angenlotsüba aputsü marudang pai Gethsemane atsüki nung
kanga nentaka sarasadema ashi, “Oba nai mulungra, iba marok ni nungi
agienangma; aji saka kü mulung masü, ne mulung sang.” Nai aji angur
südi? Kibuba Yisui aji meinyaker kechiyong ibaji kanga tasak lir, saka pai
inyakogo! Tashi angabaji, nai aginüba masü, saka Tsüngremi aginüba nai
inyakbaji lir.

Asenok dang Lai tekong agi sayur, Yisu tamatiba nung ajungketbaji pai
tasütsü-a tashi anga. Ibaji kanga tasak süaka pai tashi anga. Adianutem,
nai sayatenya akinübaji tashi-angaba nung lir. Tsüngrem tang tashi-
angatsü shimang. 

AINKAR TAYONGZUKBA
Tsüngremi kü jakdang kecha yutsü idakji tashi-angatsü tanü ni kü taküm
nung shiner. Tsüngrem tanelai anilen ajak nung ni ajemalua anidaker Yisu
tenüng nung. Amen.

TASHI ANGATSÜ SHIMANG

Filipi 2:8
Aser sorubangru nung nisung ama kümer, pei sasa ajemalu küma,
tasütsü, oda kangki nung asütsüa, tashi anga-a aküm.

RASEMNÜ, AENJETI 7



LAI TAZUNGTSU
Filipi 1:6

365 ANOGOSHIA LAI AZUNGTSÜ
TAYONGZUKBA – ANOGO 8
Luk 1:1-20;   Tenüngsang Ken 1-3

www.goodnewsdailydevotional.com

Yerimia kaket tabu lir pungo tashi nung Tsüngrem o bendangba indang
Yihuda nunger tang shia zülua lir, kechiyong parnoki mamangba aser tashi
mangaba ajanga lir. Iba mapang nungji yerimiaji ajeba ainkar ta ja-a liasü,
kechiyong pa mapang nung nübertemji kanga mejungi liasü. Saka item ajakji
liaka Tsüngremi langka tebur tajung o ka ayongzüka shia liasü. “Kechiyong
nenok asoshi kü sentong ni meteta lir, oda tamajung asoshi masü, tesülen
nenok nem teimla agutsütsü, yimjung indang tebilemba” ta KIBUBAI ashir. 

Iba Lai tekong ajanga par lima nung asaprangba nung temeshi teimla
yaloktsür. Iba lima tammang agi sünga liaka, Tsüngremer tesangwa maneni
yaloktsür. Ibai Tsüngrem temeim aser taochi nenok asoshi lir, adangji nai
tashi ita tamang agi tejakleni oang, kechiyong Tsüngremi nai aibelenbaji
züngogo-a mayur. Saka pai na asoshi sentong tajungtiba renema yuja lir.
Kechisarena aruaga pa o nung soter jajang. 

AINKAR TAYONGZUKBA
Tanü nungi kü taküm nung lendong timtem kecha majurutsü. Tsüngrem ni
asoshi tabensa lir, aser pa tabensaba nung ni noktaker Yisu tenüng nung!
Amen.

KIBUBAR SENTONG
Yerimia 29:11
Kechiyong nenok asoshi kü sentong ni meteta lir, oda tamajung asoshi
masü, tesülen nenok nem teimla agütsütsü, yimjung indang tebilemba” ta
Kibubai ashir. 

YANGTEPNÜ, AENJETI 8

LAI TAZUNGTSU
Ibri 3:13

365 ANOGOSHIA LAI AZUNGTSÜ
TAYONGZUKBA – ANOGO 9
Lipok 20-22;   Mathi 6:16-34

www.goodnewsdailydevotional.com

Nisung kar sentepi nendaka arur, kechiyong parnok nisung kar nungi
teyari aginua bushir. Parnoki bilemer iba sentep ajanga parnok nungdak
peritsü atema memchir ajurutsü ta imla arur. Karbo iba nükjidong agi tang
arur. Bilemtangang, khristantemi tanü Lai tekongi ashiba ama pei sasa
jangra tangar yaritsü asoshi teyari inyakra, Khrista temang arogoji kanga
tashi taitba asütsü. 

Nai tangari memeimi jentoka meyaribo meyariba nai ajangshia lira, nisung
kar yamaji lira nai aji angatetsü. Süra nai kar iba kasa tia nung ngura,
parnok nem teyari aguja tashi itdakjang teyimla agujang. Na ne sasa alitsü
tang teli, saka timtemerkar sendangang mesüra osang tajung zülur
yokang, kar ajungmesoang. Khristan taküm kaji nai mapa agi tanü
inyakang.

AINKAR TAYONGZUKBA
Tanü ni tongshi ama saker aser kar ajungketsü noktaker. Tsüngrem taochi
kü den lir, ni shiba tanü ajuruaka, ni ajungketa tashi itdaktsütsü Yisu
tenüng nung! Amen.

NISUNG KAR AJUNGKETDANG
1 Tesalonika 5:11
Anungji nenoki inyakba ama, kati ka den ajungshitepang aser tashi
itdakjang.

ROGONÜ, AENJETI 9

LAI TAZUNGTSU
1 Korint 4:2

365 ANOGOSHIA LAI AZUNGTSÜ
TAYONGZUKBA – ANOGO 10
Lipok 23-24;   Mathi 7

Mesüng Tsüngrem tenzükba mapang anogotem ni bilemteter, Ni ainkar
nung lanu süaka Tsüngrem tatembang wadang nung ajabaji ni kanga
junga angateta lir. Tanü iba osang tajungji alima tatem tashi bener aotsü
ni jangra liasü. Iba mapa nung ya aretepa inyaktsüba liasü idakji ni yakta
aretepa inyak, yamaji ni inyak-aka Tsüngremi ano tesayuba balala
mapatem agi par university nung kü tang lesson sayu-a liasü. Ni iba
nungji ka ta mesüi angazüka liasü. Sentep nung nisung (nübur) tenet tang
küm ka tashi, ainkar inyakbaji ni liasü, saka tashi angaba ajanga tanü
sentep tulu nung nisung jenti sünga senteper.

Tanü Lai tekong ajanga sayur mapa tila nung tamang ka-a jajaba indang.
Bilemtangra, iba, mapang nung sentep kidang nübur ishi ka tang ngur ni
tesüdanga kü tajabaji toktsü nungbo-Tanü ni iba jenjang ya tonger lidi
ma? Ne taküm kechi jenjang nung lidir liaka, tamang agi jajang, Nai
sayuang tila ka nung ne dak tamang katetsü-sa aser reprangang iba küm
ya Tsüngremi na ajungketsü. 

AINKAR TAYONGZUKBA
Ni ayongzüker kü dak tamang katetba tanela lir. Ni inyakba ajak nung, tila
ka tang süaka, Ni tamatiba tanela agi inyaktsü Yisu tenüng nung. Amen. 

NE DAK TAMANG KATETI MA?

Luk 16:10
Shiba dak kanga tila nung temulung lemteter, pa dak jenti nunga
temulung alemtsü, saka shiba dak kanga tila ka nung temulung lemteta
mali, pa dak jenti nunga temulung malemtsü. 

KÜPTOKNÜ, AENJETI 10

LAI TAZUNGTSU
Yohan 13:34

365 ANOGOSHIA LAI AZUNGTSÜ
TAYONGZUKBA – ANOGO 11
Lipok 25-26;   Mathi 8:1-17

Ni sentep ki dang nüburtem aiben angur parnok kati ka sempateper, saka
kasa sentep nung amener, kasa Tsüngrem o angashir, aser kasa ken atener
saka kidangi kecha temelenshiba makai meyiba aor. Kibong kar nungbo
hapta tepiyong rarateptsü, saka deobar nübu parnok tajungtiba renemer
KIBUBA Tsüngrem kidangi tekülemi arutsü.

Tanü Lai tekong ya shitakba reprangra, tebilemtsü ka arur, tanü sentep
nung nisung kwika tetepseter lir? Nisung karba küm ter tema-a parnok
mulungjang nung tajshi, mepelaba, tai medoktetba bena lir, saka parnoki
khrista taküm parnok dak lir ta ashir.

Yisui ozüng ka agutsü, nenok kati ka meimtepang. Pai sentepba atema
kanga jangja noktaka ashir. Saka pai ashiba ozüng anema dang nisungtemi
inyaker. Ibai küm tasen lir. Tanü nungi temeimji angazüka inyakang. 

AINKAR TAYONGZUKBA
Ni taküm tasen temeim agi sünga alitsü shiner. Iba küm tasen nung anogo
ka-a sempaba kü mulungi maitdaktsütsü Yisu tenüng nung. Amen.

TETEPSETER SENTEP NUNG MENA LIR!
1 Yohan 3:15
Shibaisa pei adianu sempar, pa nisung tepseter; aser nisung tepseter
shinga daka teti taküm malir ta nenoki metet. 

AMUNGNÜ, AENJETI 11

LAI TAZUNGTSU
1 Korint 10:13; Yohan 16:33

3365 ANOGOSHIA LAI AZUNGTSÜ
TAYONGZUKBA – ANOGO 12
Lipok 27-28;   Mathi 8:18-34

Kodang KIBUBA Yisuji Tsüngremi pai meimba jabaso ta alima dang
metetdaktsü idang yongji pa jakdang tatetang jenti aru. Iba ajanga sayur
khristan taküm kaji koda, ne sasa khen khen ngutanger ma, langka
tajungka atalokdang, yakta tang tenüng tamajung kar ne nem enoktsütsü
kari noktaker ibaji tsükchiri yamaji inyaker. Tsükchiri tasa atonger na
Tsüngrem dak tamang makadaktsütsü atema inyaker.

Kodang Tsüngremi na business nisung ka, pastor politician ka mesüra nür
kibong atema jungkai adoka metetdaktsür, idangji medemer, kinunger
nungi na anema noktanga arutsü. Yisu-a na ama atitang, aser pai arem
shiruru ama arubaji, pa takok angu! Na tamang makai teli, Na takoker lir
aser nai nguogo. 

AINKAR TAYONGZUKBA
Kechisarena tenoktangba aruaka ni tamang makai malitsü. Ni tanelar
azüngmeyakdak arem shiruru aruaka ni takok nguogo. Ni khrista nung
takok lir. Hallelujah!

TAMANG MAKAI TELI

Mark 1:11-13
 Aser anüng nungi ola ka adoka ashi, “Na kü meimba jabaso, ne dak ni
temulung achir.” Idangyongji Tanelai pa lisem lima leni arioktsü. Aser
lirnü tashi lisem lima nung Satani pa atitanga; pa arem shiruru den liasü;
aser kotak tenyartemi pa anebalu.

TENTONÜ, AENJETI 12

LAI TAZUNGTSU
Tenüngsang Ken 37:3-5

365 ANOGOSHIA LAI AZUNGTSÜ
TAYONGZUKBA – ANOGO 13
Lipok 29-30;  Mathi 9:1-17

www.goodnewsdailydevotional.com

Lai shiba nung otsü tajungtiba ni kanga meimbaji Abraham Israel tebu
indang lir, pai tamang agi Tsüngremi ashiba ajak amang. Yangi Lai shibai
ashir, “Tamang agi Abraham, kodang pa aja, pa senmangtsü asoshi kechi
linuk tangutsü liasü, aji agi apusoa aotsü pai tashi anga aser pa koleni aor
memeteti pa apusoa ao. (Ibri 11:8). 

Mapang tatsüka atema nai bilemtangang, Tsüngremi ne tang nai metetba
ajak tokjang aser nai memetetba lenmang ka nung jajatsü kong kecha
sentong mali, lenmang sayuba mali, rongsen kecha mali, Tsüngrem dak
tang tamang agi, joko pei tashitemetet aser pei shisatsü tashi agi metetba
kechi mali. Tanü Lai shiba tekongi ashir, ni ajak inyakteter ta kodanga
teshi ma? Ne taküm asoshi Tsüngremi lenmang ajak renema yua lir, pa dak
amangang, kechiaser pai ajak zülu-a lir.

AINKAR TAYONGZUKBA
Tanü nungi kü sentong, tejangraba ajak Tsüngrem nem bendanga agutsür.
Kü ajak Tsüngremi aniba lenmang nung ni anitaktsü aser kü tamakok ajak
milak agi rongdoktsü Yisu tenüng nung! 

TEZÜLUSHANG DAK AMANGANG 
Apijemtsü Shin 3:5
Ne mulung ajak agi Kibuba dak amangang, aser na pei teshisadangba
nung temulung lema teli.

SANGTENNÜ, AENJETI 13

LAI TAZUNGTSU
Rom 15:4

365 ANOGOSHIA LAI AZUNGTSÜ
TAYONGZUKBA – ANOGO 14
Lipok 31-32;   Mathi 9:18-38

Kodang nai Laishiba kanga junga tentanga reprangtangra, tejen aser tasen
Lai nungji otsü noksatem balala angur, nongtoko tamangtir tetsür aser
teburtem tamang mapatem inyakba aser takok anguba angutsü. (Ibri
11:32-33) nung zülua angur, parnok tamang agi “molusongzütebang
nembang.”

Tanü Lai shibai jungkai adoka ashir, Tsüngremi tajizüktsü mapa sayur, aser
pai itemji ti agi inyaka aotsü zültusür. Lai shiba mapang nung tamang agi
mapa küma inyaker süra tanü-a iba kasaji inyaker. Tamang agi inyakba ajak
takok lir ta sayur, tejen mapang nung Tsüngrem o nung tamang agi jajar
nisungtem ajizüka anitakra, na atema mapatemji inyaktsüba kanga temela
akümer.

Tamang agi inyakba mapaji anidakjang, nai anogotemji tabensa yanglutsü
tenzükang, reprangang, amangang aser idakji inyakang, Ibaji tajizüktsü
mapatem lir. 

AINKAR TAYONGZUKBA
Kü alimaji tajuntiba ni yanglushir. Tamang agi nangzüker ni kecha agi
manünger ni meshiranger, aser azükaruji kü meyong Yisu tenüng nung!
Amen. 

TAJIZÜKTSÜ MAPA

Ibri 8:5
Parnok tekülemdak kotak oset ajizükba aser akhüm dang lir. Oda Mosai
semtu yangludi ta alidang Tsüngremi pa kümdangdaktsüba ama;
kechiyong Tsüngremi Mosa dang ashi, “Tenem nung ne dang tajizüktsü
sayuba amato ajak yanglutsü kümdangang.” 

RASEMNÜ, AENJETI 14

LAI TAZUNGTSU
Apijemtsü Shin 22:8

365 ANOGOSHIA LAI AZUNGTSÜ
TAYONGZUKBA – ANOGO 15
Luk 1:21-38;   Tenüngsang Ken 4-6

www.goodnewsdailydevotional.com

Küm aika kü tang asüngtanger tangari atakatemba agi Khristantem dak
kongshir asü masü? Ni teti yamai langzür na kodang tanaben asor nai
temoatsüba senmanger akümer atakatem masü. Tanaben asor
Khristantem kodanga atakatem agi mekangshitsü ibaji mataloktsüba
mapa. Nai teti Tsüngrem o nung lira aser Tsüngremi agutsüba ozüngtem
nung jajara, Na tsükchir nükmerem nungi teti kümzüka wabanga alitsü. 

Sürapangla, Khristan kar atakatem kübok kechiba alir? Tanü Laishiba
tekong agi telangzüba agutsür; Tsüngrem o nungi pila aliba ajanga per
nem kishi lapoktsür. Parnoki jara raksar aser per nem parnok takümi aitsü
lenmang lapoktsür. (Apijemtsü Shin 26:2) ashir “Alushijak nemzüba ama,
ozü tila yimzüba ama, kecha masü nung atakatembaji mataloker” tetezü
ibaji arura lenmang lapoktsüba ka lir. 

Iba küm Tsüngrem o nung liang aser nai Tsüngremer kuli bener arutsü.

AINKAR TAYONGZUKBA
Ni aser ozü kibong atema atakatem jembibatem Yisu tenüng nung
tokdangtsür. Tanü nungi Tsüngrem o nung tang alitsü ni shimteter. Kü
jaraji akanga sota lir! Hallelujah!

ATAKATEM
Sayutsüngir 10:8
Shibai ongken atur pa idakji asongtsü, aser shibaisa jara raksar peri pa
dak mechitsü. 

YANGTEPNÜ, AENJETI 15

LAI TAZUNGTSU
Tita 2:14

365 ANOGOSHIA LAI AZUNGTSÜ
TAYONGZUKBA – ANOGO 16
Lipok 33-35;  Mathi 10:1-16

Kodang nai amtsük dokan ajanga aodang, amtsük teronem menema tabu
balala yoka alibaji ngua, mali-e ajanga aotsübaji kanga tasak ka lir.
Kechiyong aji techinütsü lir. Saka iba tebur tajung amtsük yanglutsü
asoshi mapa balala timtema inyaker, amtsükji yanglur. Tsükjang nungi
tsüksü jungjunga oktoktsü aser amtsük yanglutsü-sa amji yangluteter. 

Tanü Laishiba tekong ajanga asenok dang tuyur, tanelar mapa indang
merüka oktoktsüba sayur. Tanelar jenjang nung tanela merüktetsü atema
medemer tamajung nungi pilatsüla, aser temüsüpba yimya tamajung
nungi aser tebilemba shisatsü tamajungji raktoktsüla. Iba merüktetba
sabang nungji na aser Tsüngremtang, iba ya melenshiba tsüngküm ka lir
aser na tanaben bendanga kotak imli asoshi agutsüba mapang ka süang. 

Tsüngremer merüktetba sabang nung ajemokdang na temelenshiba
tsüngküm ka melener.

AINKAR TAYONGZUKBA
Iba merüktetba sabang nung, kü dak Tsüngrem o anema aliba ajak
endoktsü Tsüngrem tanela nem ni melar. Tammang tanela ajak kü dak
nungi pilatsü ni ozüng agutsür Yisu tenüng nung! Amen. 

MERÜKTETBA SABANG

Mathi 3:12
Pa ket nung aptoktsü ber am-a lir. Pai pei motsüngnem jungjunga
oktoktsü aser pai pei tsük jendang bendentsü, aser pai tsüksü kodanga
masepba mi nung rongtoktsü.”

ROGONÜ, AENJETI 16

LAI TAZUNGTSU
Yihusua 6:20

365 ANOGOSHIA LAI AZUNGTSÜ
TAYONGZUKBA – ANOGO 17
Lipok 36-38;  Mathi 10:17-42

Ni mapang shia ashir, “ajem ajem-a aliba khristantemji ajem ajem-a tang
asür “yangi nükpoker nisung ka otsüji kanga tebur junga shia lir. Sentep
nung aliba nürburtemi pa dang ajem ajem-a liang ta ashi, saka pai ola
tuluba agi ayimtena liasü.

Tanü tashi mait khristantem lir, pa nisung kari mejungi reprangra pai
sentepi arutsü anena toker. Nisung aikati Tsüngremer sayatenya aginur,
saka kari bilemer tangari kechi bilemtsü ta tetsübuba agi anasa marur.
Parnoki “Amen” ta-a mayimtener kechiyong parnoki bilemer pai
ayimtenba ajanga tangari pa reprangtsü ta tsübur.

Nükpok sang agi sentep purtemi kechi bilemtsü ta pai au ta mebilem, pa
nüklaji Yisu dak dang rangloka liasü, pa sayatenyaji Yisu dak angu, aser pai
ayimtenba ajanga pa talenba nükpok tia nungi sala-a nüji angu. Tanü nai
tajungtiba tanelar temüsüba nung ayimtena ne lenmang nung jajang.

AINKAR TAYONGZUKBA
Ni kü lenmang nung ayimtener tanela nung anitsü, tanebtsüba nung, kü
bank account nung tajung, aser temoatsüba ki yimba nung ni
mejembitetba takokba Yisu tenüng nung! Amen.

AYIMTENANG
Mark 10:48
“Mokorai liang” ta aikati pa arütsü; saka taliang ayimtena pai ashi,
“Dawid Chir, kü dang aochiangma!” 

KÜPTOKNÜ, AENJETI 17

LAI TAZUNGTSU
Tenüngsang Ken 145:7

365 ANOGOSHIA LAI AZUNGTSÜ
TAYONGZUKBA – ANOGO 18
Lipok 39-40;  Mathi 11

www.goodnewsdailydevotional.com

Kodangsa onoki sentep ayongzüker, mungdang mesüra deobar sentep
süaka onoki teti shibai mesüng kuli agutsür ta repranger. Mesung
Tsüngrem kuli agi kishi lapoktsür aser tangar-a anidaker, nenoki
süngmangtsü nisung kwi na ka Tsüngrem nungi teyari aginur, saka nisung
ishika agi meyiba arur kuli agutsür. Nisung tanebtsüba sayatenya tulu
ngur, Tsüngrem nem tenüngsang sentsüwangshi agutsütsü kodanga maru-
I samatoker. Iba ya tejashitsü ka lir Lai shibai tekong nung reprangang,
Yisu-a ibai ngua pa mulung timtemdakja liasü?

Adianutem, tenüngsang makütsübaji ne sasa Tsüngrem tema nung
ajungketba lir. Iba ya kanga asüküm sayuba lir. Tenüngsang tetushi
agitsübaji ajemaluba tamaitsü lir, aser iba agi asüküm azüoker. Tanü ne
wadang ka kümang aser Tsüngremi ne dak tajung inyakba ajak nung kuli
agujang. Ano, nisung shibai na yariya na shibar kümdaktsüba nem
tenüngsang tepela agujang.  

AINKAR TAYONGZUKBA
Ni tenem nung noktaker kü taküm kuli ayimtena Tsüngrem nem
tenüngsang tetushi agutsür. Ni tenüngsang makütsübaji kü shilem masü
iba küm nungya, aser ni shibanger Yisu tenüng nung.

TENÜNGSANG AGUJANG
Luk 17:17-18
Yisui langzü, “Nisung ter meshitet masü no? Tukubo kong ali? Iba
bendanger nisung ka dak alaka Tsüngrem tenüng asangtsü meyipa aruba
shinga mali asü no?” 

AMUNGNÜ, AENJETI 18

LAI TAZUNGTSU
Isaia 41:10

365 ANOGOSHIA LAI AZUNGTSÜ
TAYONGZUKBA – ANOGO 19
Lipok 41-42;   Mathi 12:1-21

www.goodnewsdailydevotional.com

Khristan kari pa shisabulubaji, pa shisabulur ta mashir saka ni tera
ratamatar ta ashir saka aji-a shisabuluba lir. (Luk 10:41) Yisui ashir,
“Martha, Martha, mapa aika indang nai shisabulua timatemer; Na Martha
ama asü? Na küm tenzükdang tepela agi sünga tenzüktsü, saka kodang
tanur tuition fee atema, electric bill, ki para agutsütsü mesüra kibong
nung tesendaktep atema aser aika lir. Shisabuluba ajanga ne nem kechi
teyari akütsütsü? 

Nai tamashi nung ranglok dang na shisabulur Tebu Tsüngrem pa inyakba
nung pela ashir pai ozütem mesür, narotem tebur junga sobutsür, süra na
koti ka pa tsüngdang senti lir?

Tanü nungi nai ne taküm nung lemtetang anogo ka tanga ni shisa
mebulutsü. Tsüngrem dak reprangang, na tatem makaba nungdak ajak pai
peritsütsü. Iba ya küm tasen ka lir asen tanelar temeshiba tashi lir, nai
shisabuluji toktsüra pai mapa inyaktsü, itemji tokjang aser Tsüngrem
aitdakjang.

AINKAR TAYONGZUKBA
Ni amajok nung shisabulua kü mapang me-endoktsü, tang aser teti atema
Yisu tenüng nung! Amen. 

SHISABULU TOKJANG 
Mathi 6:34
Anungji asüng asoshi shisa tebulu, kechiaser asüngi pei asoshi shisatsü.
Anogo shia pei yari toushi teperi kar.

TENTONÜ, AENJETI 19

LAI TAZUNGTSU
2 Korint 10:5

3365 ANOGOSHIA LAI AZUNGTSÜ
TAYONGZUKBA – ANOGO 20
Lipok 43-45;   Mathi 12:22-50

www.goodnewsdailydevotional.com

Mojingi tekülak mapa inyak nübaji, pai ne dak tebilemtsü balala
enoktsütsü meranger. Pai naji koda majung ta ashitsü aser nai kecha
meinyaktetsü ta mapang shia ashitsü, nai pa indang teyazüji amanga
makizük tashi arutsü. 

Pai eve dang ashi, nai iba süngjang ya chira na Tsüngrem ama akümtsü,
ibaji eve-I bilemba masü, ibaji mojing i la nem enoktsü. Bilemtangang,
mojing pa sasa shia liasü, ni tamatiba Tsüngrem ama akümtsü? Iba kasa
tasaji eve nem-a enokja liasü.

Mojinger tasa asaba indangji teti kümdanga liang, pai ne nem shi azü
apongba, pei sasa tasütsü aser merumeru mulungsentsü enoktsütsü, aser
item nungji mekümtangra nai memeteti item mapaji inyaka aotsü. Khen
nai aji inyakra pai na idakji teti alitsü sottsü, anungji nai pa ne taküm aser
tebilembai ta itdaktsü, ne tekolak aser tebilemba nungi aridokang. 

AINKAR TAYONGZUKBA
Kü tebilemba nungi temenen bilemba ajak endoker koba Tsüngrem nungi
masü. Ni tsüktsüba tasa asaba ajakji ni Yisu tenüng nung rakteter
endoker! Amen.

NE TEKOLAK NUNGI PA ARITOKANG
Isaia 43:18
Nenoki taoba mapatem tebilemtet, mesüra akhidang mapa indang
teshisadang.

SANGTENNÜ, AENJETI 20

LAI TAZUNGTSU
Efesa 3:19

365 ANOGOSHIA LAI AZUNGTSÜ
TAYONGZUKBA – ANOGO 21
Lipok 46-48;  Mathi 13:1-30

Nai yi agi meseper nisung ka ngutanger ma? Pai memerükba chana ka
angudang pai pelashishia pei yepden ta bilemer mejangtsü, mesüra
nisung kar wheel chair nung mena angudang pai asemjena nonger aor
nisung pai noktaker asemtsü ta pai bilemer. Saka asenoki yi mesep sangji
tai atoker, kechiyong pa temesepa nung lir. Saka pa dak nung tangazüktsü
ka angur. (Efesa 5:18) I ashir, “Aser yi koba nung teraratsü lir, aji agi
temesep ma, saka tanela agi sünga liang.” Iba Laishiba tekong ajanga
mapa ka metemtangtepba sayur, yi meseperi tangari anguba ama mangur.

Pa sasa taziokba mali, pa yi agi azüoka lir. Yamaji na kodang tanela agi
sünga alir, na tanela tazüokba kübok lir. Ne takümji pa tazüokba nung
bendanga aguja lir aser pai na anir. Nai ne tenük agi balaka angur, ain agi
jembir aser nai o kazüka yokba agi sayatenya mapa jungkai adoker. Iba
küm nung anogoshia tanela agi sünga alitsü mulungtetang.

AINKAR TAYONGZUKBA
Tanela agi süng alinung, 2026 küm ya ni tebur junga jajatsü rangloker aser
molamoshia Tsüngrem kuli bener arutsü Yisu tenüng nung! Amen.   

YI MESEPER NUNGI TANGAZÜKTSÜ KA 
Tenyartem Mapa 2:4
Parnok ajak Tanela Temeshi agi asüng, aser Tanelai parnok nem jembitsü
tashi agüja bendanger oshitem nung parnoki jembimeso.

RASEMNÜ, AENJETI 21

LAI TAZUNGTSU
Apijemtsü Shin 6:20

365 ANOGOSHIA LAI AZUNGTSÜ
TAYONGZUKBA – ANOGO 22
Luk 1:39-56;   Tenüngsang Ken 7-9

www.goodnewsdailydevotional.com

Tsüngrem oji tejangja lir, tanur aser tsürabur tsüngda teinyaktsü pai
agutsür. Lai tekong 1 aser 2 tsürabur ana atema balala shia alibaji jung
junga metetdaktsünür. Iba Lai tekong kasa masü, saka yangi tangazüktsü
ka lir, mesüng tekong nung ashir, tanelar tsürabur Tsüngremi ne madak
yutsübaji tashi angang, aser tanabuba tekongji ne tasoba tsürabur atema
ashir.

Kodang nai tanelar aser tasoba tsürabur akhüm metsübutir ne taküm
nung timtem balala agi kongshitsü. Takok arutsüa akok, saka item
animezüngzük taküm nung tesüngjem malitsü. Tsürabur dang
akhümtsübubaji Tsüngremer temeshi tesayuba lir. Aji ne taküm tepela
aser Tsüngremi tejangja agutsür. Tanü nungi nai parnok akhümtsübuang. 

AINKAR TAYONGZUKBA
Tanü nungi ni tanelar aser tasoba tsürabur tashi anga akhümtsübutsü ni
tali meranga inyaktsü. Parnoki ni moaja reprangtang, kü takümji shitakba
lenmang tajung nung jajatsü aser ni ajaklen takokba nung jajatsü Yisu
tenüng nung! Amen. 

TSÜRABURTEM AKHÜMTSÜBUANG 
Efesa 6:1-2
Tanurtem, Kibuba nung nenoki pei tsüraburtem dang tashi angang;
kechiyong aji tim. Na junga alitsü aser alima nung na arishia alitsü asoshi 

YANGTEPNÜ, AENJETI 22

LAI TAZUNGTSU
Yohan 20:30-31

365 ANOGOSHIA LAI AZUNGTSÜ
TAYONGZUKBA – ANOGO 23
Lipok 49-50;   Mathi 13:31-58

Yisu alima nung alidang tangar dang nungi balaka jaja liasü, pai sayatenya
inyakbaji kodanga mengudangba aser meinyakba pai inyaka liasü.
Bilemdangang nisung kati ango ana aser amtsük pungu aki nisung
merijang pungu tashi chiyungdaktsü-a liasü. Ano nükpoker ka tenük nung
metsü aser ali nüloktsü aser pa tenüki ngua liasü. Koda tesüngmangtsü
Tsüngremer temesüba pa dak liasü. Iba kasa tanelaji tang ne dak a lir.

Lai shiba nung sayatenya inyakbatem zülua aliba nukjidongji nenok nem
tanelar temesüba sempet ne dak alibaji jangra-a inyaktsüba asoshi lir. Nai
meinyaktetba kecha mali, kechiaser ne dak alibaji tulu ba lir. Iba tematiba
takümji tanü nai amshiang. 

AINKAR TAYONGZUKBA
Ni kuli aika abentsü aser iba sayatenyatemji mezüngmatsü metemdaktsü
makokba kü indang tamatiba lir! Tsüngrem nem sentsüwangshi agutsür!
Amen   

TEMATIBA TAKÜM KÜ DAK LIR
Yohan 21:25
Aser ano Yisui inyakba tanga mapa-a aika lir, item ajakji zülu asübo item
kakettemji alima nung mesemla ta ni bilemer.

ROGONÜ, AENJETI 23

LAI TAZUNGTSU
Luk 8:43-48

365 ANOGOSHIA LAI AZUNGTSÜ
TAYONGZUKBA – ANOGO 24
Anitet 1-3;   Mathi 14:1-21

Mangatetertemi ashiba ni angashir, joko sayatenya inyakbaji alima nung
mali ta ashir. Itemji aki Lai shiba mapatem atema tang liasü. Ibaji koda
ochi lir. (Ibri 13:8) i ashir “Yisu Khristaji yashi, tanü aser teti tatem maka
kasa dang lir! Pai Lai shiba mapang inyak süra, Tanü-a pai kasa inyakdaki. 

Tanü Lai shiba tekongji reprangang, Tsüngrem memeteter temi iba ya
mangatetsü, kechi aser Peter suidang, pa tanela agi akhümbangdak
shirangertem aneb-a liasü. Saka onok sayutsüngi aotak mesüng dangtet
tashidak balala shirangertem anasa aor kü akhümi parnok suidang,
tanebtsü ngur kuli jenti asemjena arua liasü. Ibaji kechi? Iba ya
Tsüngremer tanela temüsüba lir aser Iba küm ya inyaktsüba lir! Ta- küm ya
ne akhüm-i a mapa tulu inyaktsü, iba ya temela, na iba atema yanglua lir.   

AINKAR TAYONGZUKBA
Tsüngrem ainji kü dak nungi adoker. Ni tanü ayazüka aodang kü temang
tanela ajak tabensaba nung arakzür Yisu tenüng nung. Amen. 

KÜ TANELA AKHÜM NUNG AIN TULU LIR

Tenyartem Mapa 5:15
Aji asünung Peter süidang, pa tanela agi danga parnok kar
akhümbangdaktsütsü asoshi shirangertem yimdongi anizüka yipten aser
pakti nung parnoki toktsü.

KÜPTOKNÜ, AENJETI 24

LAI TAZUNGTSU
Yerimia 32:17

Anitet 4-6;   Mathi 14:22-36

Iba Lai shiba tekong ya ken nung atener kaket-a zülur, tola T-shirt nung a
ajener asemer, cross stitch sür frame ama yanglur aser kidang hitaka ayur,
saka nai iba o züluba nungji amanger asü? 

Khristantem dak mangatetba mulungsentsü kaji parnok iba lima nung
lanua nungi aindang parnok tang telempet Khristan kaji alima yimya ta
sayur. Tanür tilatem school nungi balaka jenjang nung yutsür, aser
parnokji “tesangwa” ta ajar, tangar dang nungi balaka aser tanur aika iba
telempet nungji tang amanga ainer, aser parnok “tesangwatibaji
akümtsüba mebilemer, parnok yinteter alima mapa inyaka aodanga iba
tebilemba jenjang nung kecha temaba balaka meinyaker. 

Khristantemi iba tebilembaji sentepi-a bener arur. Iba telempet yimyaji
Tsüngrem tsüngdangi-a bener arur. Aser parnoki Tsüngrem-i
tesüngmangtsü sayatenya inyakteter ta magizüteter. Tsüngremji telempet
masü. Tanü ne tebilemba mulungsentsü tasen yanglu shiang, aser
metetang pai kechi sarena ajak inyakteter.   

AINKAR TAYONGZUKBA
Tsüngrem matsüngdang kecha tasak mali. Ni mepishiba ajak tanü sentep
kidang pai inyaka Yisu tenüng nung! Amen.   

TELEMPET DOKJANG
Luk 1:37
Kechiaser Tsüngrem denbo kecha tamakoktsü malitsü.” 

AMUNGNÜ, AENJETI 25

LAI TAZUNGTSU
Ibri 4:12

Anitet 7-8;  Mathi 15:1-20

Takokbaji ne tebang agi mesüng jembitsü aser nai aji tenük agi agutsü.
Ne tebang agi o jembibaji noklang nok atokba ama lir. Greek o agi
tebang tang Stoma ta ajar koba tetezü noklang nok techira. Ne
tabangji nok o nü lir, iba agi telok aika lepzüka yoktsü. Tsüngremi ne
tebang nung tesashi ain aguja lir, koba doctor operation asüba oset
dang nungi techiraba lir. 

Na sarasadem dang ne tanelar tenükji lapokang aser ne nükla agi
meshiteta sarasademang. Aser nai angutsü ne shisabulu ajak tila-la
küma wasatsütsü. Ne temang nungkechi agi timtem agutsür, idakji ne
tebang agi jembiang aser Yisu tenüng nung wazüka-a endoktsü.
Tsükchir jenti na anema noktak aka kecha masü, sentsü liaka tashitak,
mojing tenok dangba item ajak nung tamang agi sünga ne o agi
tsükchir ajak wazüka yokang. Iba küm nung manen-i nai jembiang aser
na anema noktaker metsük tashi nai ayongzük jembiang.   

AINKAR TAYONGZUKBA
Ni majentsü, kü tebangji nok o nü tsükchir aridoktsü atema lir. Kü ola
nung tanela temeshi-i tashi agutsür. Kü anasa mojing mapa ajakji
raksatsür. Tenoktangba ajak tepzüka yoker Yisu tenüng nung.

LAPÜKA YOKANG
Jungkai Adokba 19:15
Aser pai kintem dak azüktsü asoshi pa tebang nungi nok techira ka
adok aser pai ajak Takoksang Tsüngrem ain tesashi adokba merang
ajok agi parnok madak yimsü asütsü tsükmenatzü menünga pai
ajemshitsü.

TENTONÜ, AENJETI 26

Nai meteter ma? Nai kechi chiyungtsü achir iba agi na shibar aji meteter. Isaia
ainkeri Yisu chiyungtsü indang shin a liasü, “pa chiyungtsü mamatsü telong
aser ninang mojitsü liasü aser pai iba ajanga tajung aser tamajung indang
lemtet-a angateter, temenen mapa doktsür aser tajung shimteter. Alima-i
ashir, nai kechi achir aji agi na meteter, Lai shibai ashir, nai achidang aji kechi
ta nai angateter. Nai teti kechi achir aser amshir, Lai shiba Tsüngrem o süaka,
alima osang amshir nisung süaka, aser yimya tentetba kar süaka, item agi na
chiradaktsür mesüra ne tanela nung jangja jajabaji sümangdaktsür. Alima
temang shi nunga ne chiyungtsü ajanga ne tashi meteter. Tanela nunga na
Tsüngrem o agi mesüdang ne küloki angatetbaji tachiraba akümer aser nai
temenen mapa sendoker aser tajung shimtetsü tangatettsü agutsür. 

Nai kechi achir aji kümdanga bendenang, ne tanela asoshi mamatsü telong
ninang mojitsü” agi anogo tepeyong asoshi sünga liang, shisatsü taka ola agi
Tsüngrem o bener külemang. Nai kechi inyaktsü lemteter nai aji menakdanga
tentangang Tsüngrem o zünga nangzükang. Nai achiba chiyungtsü agi ne jakla
yangluang, aser ne tangatetba agi tajung shimtetang. 

AINKAR TAYONGZUKBA
Kü shisatsü ajak Tsüngrem o i mesü-a yanglur. Ni tajung shimer aser temenen
mapa endoker. Ni kotak indang jangrar. Ni lemtetbaji techira aser ni shitakba
tsüngsü nung jajar Yisu tenüng nung. Amen. 

TELEMTETSÜ ASER CHIYUNGTSÜ
Isaia 7:15
“Kodang pai tamajung magizüktsü aser tajung shimtsü meteta kümdir,
pa chiyungtsü mamatzü telong aser ninang mojitzü achitsü

SANGTENNÜ, AENJETI 27

Miim o jembiba agi Tsüngremer ain atsüzük-a adaktsür. Tsüngremi tanela
temesüba agutsübaji miim o anentsü atema masü, saka pai arogo tang
ashir item mapaji endokang. Miim o jembiba ajanga tamang raksar aser
tarotsü nükla Tsüngremi yanglubaji raksatoker. 

Oji nok o nü ama lir. Nisung tebang kari jembibaji memchir yirutsütsüba
injang ama lir. Yamaji inyakba mapaji nai sentokang. Nisung kari iba
chiyungtsüji agutsüra parnokji ne tembar masü saka ne tenarong
süngdaktsür. Yangi ne tanelaji koda sür kümzüka ayutsü iba küm tasen
nung ya; yamai lir. 

Shibai iba otem maneni jembir item nungi pila anasa teli. 
Parnok asoshi sarasademtsüti, parnoki iba otsütem bener mesentsütsü
asoshi. 
Ni parnoki jembiba otsü mejembitsü asoshi ni kü kishi temeim agi saka
akanga shibanger. 

Ne tebangji sarasadem, Tsüngrem o, temelenshiba agi sünga liang. Aser
tsükchiri kechi raksatsünür aji nai yangluang. 

AINKAR TAYONGZUKBA
I miim o jembirtem nungi pila alitsü. Kü tenarongji ojiba agizüktsüba kishi
lir. Kü tebangji yanglushitsü, anebtsütsü aser moatsütsü atema lir. Ni
taküm o jembir, telemsaba mapa shibangtsür aser Tsüngremer kiji
telongjem nung jajatsü ni noktaker Yisu tenüng nung. 

MIIM O JEMBIBA NOKTANGANG
Apijemtsü Shin 18:8
Miim o jembir otemji bangnem tajung mesük, aser parnokji poknüng
leni air.

RASEMNÜ, AENJETI 28

Na Khristan ka asü nung ne sarasadem ajanga kechisarena melenshitsü
akok, sarasadem ajanga tanela kishi ajak lapoktsü, mojing mapa ajak
alentsü aser ne sarasadem agi alima kintem ajak nung ketdang asütsü,
nai jembiba ajak nung tanelar tashiji nai abentsü, aser mepet nung tsü
agi sünga aliba ama nai kechi nungdaker idakji tzünglu aludaktsütsü.

Alima nung rongsen makaba jenjang nung liaka ne mepet nung tsünglu
sünga lira, shingai-a mesottetsü saka ne nem temoatsü tsüngluji
tsüktsü. Iba küm tasen ya nai oji tashi agi melenshiji o jembiang, na
anema aliba temang nung, ne mapa nung, nür kibong nung, na talidak
ajonga nung. Ne o nung tashi ayongzükang aser alima mopong tang
jembiang aser ne mepet nung tsünglu agi asüngtsü aser tsünglu
tsüktsü. Adianutem, maneni ayongzüka jembiang aser nai shitakba
temoatsü moshia aluba angutsü. 

AINKAR TAYONGZUKBA
Kü o nung tashi ain lir. Ni ketdang sü-a tashi agi jembidang,
Tsüngremer tamaitsü sayatenya ozü kibong nung aser ozü kintem nung
moshia yima alur. Kü sarasadem ajanga temelenshiba arur. Hallelujah!   

NE MEPET SÜNGDAKJANG
Sayutsüngir 11:3 
Mepetji tzü agi sünga lira parnoki alima nung tzünglu aludaktsür, aser
süngdong ka anüdoklentip mesüra anüolentip leni laora, süngdongji
kolen laodir idakji alitsü. 

YANGTEPNÜ, AENJETI 29

Khristan temi mapang ka nung Tsüngrem dang tashi-ain meshia
sarasadem nung mepir. Saka ne sasa khrista dak kechi tashi-ain lir aji
metet asü! Tashi- ainji kechi ni shiti- tangar melenshitsütsü sempet
akaba, iba tashi-ainji pa dak nungi atokba, tashi-ain ka pa dak alibaji
nisungji jakdanga anguba tashi-ainji lir. 

Yisui asenok dang ashi, aser pai asenok nem tashi-ain agutsü
tashitaktem anebtsütsü aser temenen tanelatem ajak aridoktsü. Ni
nenok dang iba ya agizükdaktsünür, nenok nem angatettsünür, ne dak
aliba temeshiba tanelaji nai amshira, na iba jenjang nungi temelenshiba
bener arutsü, aser na iba talenba nung malitsü. Iba taküm
melenshitsüba tashi-ainji ne dak lir. Na tanaben asoba süra, ibaji ne
dak lir. Tamang dang amangang, aser tanü nai iba mapaji inyaktsü. 

AINKAR TAYONGZUKBA
Kechisarena tasü ama tia lir item ajakji kü taküm nung meyipa shia
arutsü ni kü tebang agi ayongzüker. Koba maraksüi anema lir, ibai tang
saktsü, tashi- ain kü dak aliba ajanga, Yisu tenüng nung! Amen. 

TASHI – AIN 
Luk 9:1
Aser pai teranaji külemi jatep aser tashitaktem anebtsütsü aser
temenen tanelatem ajak aridoktsü parnok nem tashi-ain agütsü.

ROGONÜ, AENJETI 30

Tsüngrem chir ajak dak Tsüngremer tashi ka bener senzür, tanü Lai
tekong ajanga iba sayur. Ne dak iba tashiji mali nungbo Tsüngremi pa
tesünepji bener oar melenshijang ta mashitsü. Kodang na ki kati ne
tetsüng ajemoker, aser nai tesünep ta kazüka yoker, idangji tesünepji
par kidnagi arur. Kong animesüngzük, aser shisabulu, lir, idakji na
aitang tesünep arur.

Alima nung lendong timtem ataloker, idakji tesünep bener aodang iba
tashi-ain agi mapa inyaker. Iba tashi ne mulung nung bener aodang
yipru tulutiba-a süngjemer. Kodang nisung kar taküm nung tasak
mapang ka nung jajar, idakji na oar noktaktang idangji parnok dak
tepela tesünep angur, kechiyong iba müpongji nai bener aor, aser idakji
takokba teyimlaji meyiba arur. Ne dak iba tashi tuluji abener, nai aji
tematiba nung amshiang. 

AINKAR TAYONGZUKBA
Tanü ni ajemokdak ajak nung tesünep jembia aor, aji ozü kidang nungi
tenzüker. Ni iba müpongji abener aser ni aolen ajak nung osang tajung
bener arur. Hallelujah! Amen. 

NA TEMELENSHIBA MÜPONG KA LIR
Luk 10:5
Shir kidangisa nenok idir tamasa yamai shiang, ‘Iba kidang tesünep
liang.’ 

KÜPTOKNÜ, AENJETI 31

Ni nenok dang mapang shia ashir, na takar kibong ka nung maso süra,
takar kibong ka ne dak nungi adokdakjang. Saka aji koda sür adoktsü?
Lai shiba ajak nung shia lir kechi agi takatiba Tsüngremi tamatiba
temoatsüji agutsür Ibaji temela lir, nai Tsüngrem nem ne tenla
tajungtiba agutsüdang Tsüngrem mulung kongshir aser pai temoatsü
jenti meküploktsür nai Tsüngrem tang nungi temaba magutsütetsü
saka pai ne nem agutsütsü. 

Khristantem aikati aibelena bilembaji parnoki Tsüngrem nem
agutsübaji sensaksemba, lumia sarasadembaji tang ta bilemer. Saka nai
bilemtangang nai sensaksembaji chubatem madak chuba ka den
jembir. Alima nunga chubatem dangi aodang sempet tajungtiba bener
aor ibaji chubar yimya lir, aser pa nem shibai sempet agutsür. 

Iba küm tasen nung nai tamang agi Tsüngrem nem ne rongsen agi
tenla-ang aser tentangang Tsüngremi nai bilemba dang nungi temaba
moatsütsü. 

AINKAR TAYONGZUKBA
Tanü nungi ni tematiba nung tenlar ka asütsü. Tsüngrem nem
tenlatsüba ni sota mayutsü kechiaser kü taküm nung maneni
azükarutsü Yisu tenüng nung! Amen. 

TSÜNGREM nem TENLAR KA LIR

2 Korint 9:8
Aser nenok kechisarena nung teperi akatsü asoshi aser mapa tajung
ajak asoshi peria agütsüdaktsütsü asoshi Tsüngremi nenok nem
temoatsü ajak talubosa agütsütsü koka lir. 

AMUNGNÜ, TSÜKLAI 1

Asentenshi pei meyong lir, ibai pei sasa telong nung aliba milkaji Yisu
asoshi jangrur. Na asentenshir kasa jenjang nung tang alitsü makok. Na
KIBUBA asoshi jangrabaji tamaleni ajungkettsü. Kodang na
asentenshitir, ne tanelar mapaji tejangjaba akümtsü, aser na Tsüngrem o
azüngba nung ajungkettsü, ne sarasademba takümji tashi tasen nung
tejangraba alitsü, aser nai arogo nung lumia sarasadembaji arogo
lenirtem nem tang meyutsütsü.

Asentenshi ajanga Tsüngrem indang tetsüraba teyaba tali akümer.
Asentenshi po kaji KIBUBA mapa nung amshitsü lir, pai alima den
memeyokteper, Ibri nunger tebur chanu asem ama parnoki
Nebukadnezzari hon süngyanglu dak mapudak, aser parnok milak
adokba aliba misem tiyong nungji puoktsü. Saka Tsüngremi iba mi nungi
wabanga kümzüka parnok kecha meyuru. Nai kodang Tsüngrem asoshi
noktaktir, pai na asoshi noktaktsü. Iba küm ya ne mulung idakji yuang.

AINKAR TAYONGZUKBA
Ni Tsüngremi ajaba lir, pa tenzüktsü ni maker, ni koleni odir Tsüngrem oji
metsübui maraksü-i sangdongtsü. Ni ochishibaji kü chubatem makdak
chuba den lir. Hallelujah!   

PEI SASA ASENTENSHI 

Tenyartem Mapa 5:14
aser Kibuba dak amanger tetsür aser tebur anaprongla aika dang
züina aküm.

TENTONÜ, TSÜKLAI 2

Tasen Lai nung obala Tsüngremi asen taküm atema tebilemba jungkai
adoka sayur. Yisu ji tabensa lir, tesangwa tatishitsü ka Tsüngrem
mulungba nung jajaba lir. Saka pa azüngmeyak daki tanelai anir oa aser
mojing nem atitangdakja liasü.

Nai Tsüngremer sentong nung jaja alitsü saka nai azüngmeyakdak tia ji
ajangshia alitsü-a akok. Yisuji Tsüngrem shi kümer alimai aru saka pa
atitang liasü, na-a alima nung alir asü nung na atitangtang
azüngmeyakdak tia nung jajatsü. Azüngmeyakdak jajaba tetezüji alima
takong, kanga tatsük aser alima nungi pila-a kisüng jajaba, saka nai
kodanga tebilem na Tsüngremer sentong nung mali, kechiaser
lenmangjibo tasak lir.

Iba küm nung tangar koda samar, na mesamatsü, kechiyong ne taküm
Tsüngrem sentong nung kelemi jajar, Yisu tenüng nung. 

AINKAR TAYONGZUKBA
Ni azüngmeyakdak jajaba ajangshiaka ni takoker ka küma noktaktsü.
Ni mesamatsü kechisarena ni metet ni Tsüngrem sentong nung jajar!
Hallelujah! 

AZÜNGMEYAKDAK AJANGSHIBA
Mathi 4:1
Idangji mojing nem atitangdaktsütsü asoshi Tanelai azüngmeyakdak
lisem limai Yisu anir ao.

SANGTENNÜ, TSÜKLAI 3

Nisung shiba sarasadem nung takang lir, aser nisung shiba dak shisatsü
taka lir, parnoki o kanga mejembir. Saka nisung shiba o tali jembir aser
parnok tangari ngudaktsürner aser parnok jembibaji angashidaktsü nür,
itemji aika sarasadem nung tashi mait-i alir. Ne taküm nung ainkeri shin o
ka aguja lir saka aji ataloktsüba mapang agir süra, nai inyaktsüba tanelar
nok-o nü ka lir aji nai lumia sarasademang. Lumia sarasademba ajanga ne
shin oji tejang atangtsü yarir. Nai angatetang, lumia sarasademba agi
Tsüngrem memelenshir, nai lumia aka pa bo kasa tang alir. Saka lumiaba
ajanga nai shi jangrabaji raksatsür aser na melenshir, nai shitakba ne
taküm nung melenshitsü jangra-ra mapang aguja lumia sarasademang.

Nai iba küm aser ita nung lumia sarasademra, ne nem shin o agutsübaji
ajak ataloktsü Yisu tenüng nung. 

AINKAR TAYONGZUKBA
Ni lumia sarasademtsü aser kü nem shin o agutsübaji agizüktsü. Ni
metetogo lumia sarasademba ajanga kü shi raksatsür aser tanelar jenjang
nung ni saksalemtsür Yisu tenüng nung. Amen.

LUMIA SARASADEM NAI TAMADOK

Mathi 4:2
Pa lirnü aser lir aonung lumiseta lir külen, pa yaadok

RASEMNÜ, TSÜKLAI 4

Iba Laishiba tekong ajanga sayur, parnok tamangba nung lenir temi
Yisu anema noktak kechiyong parnoki pei tamangba nung lenir ta
kümzüka ayutsü atema liasü. Parnoki inyakbaji sayutsü asoshi,
tamaitsü aser sayatenya inyakertem rishi kangshia liasü. Tamanger
lenirtemi na anema noktaktir nai tesüngmang, parnoki ne kibur den
inyakra, ibaji ne dak a ataloktsü, aji tasen mapa masü.

Sayatenya inyakba aser na tejakleni aoba anema noktaktsü, ne mapa
inyakdak promotion angutsü anasa arudang, ne temang anema aliba
nung, nür kibong nung, ne rongsen lenmang nung, ajaklen ne tsükchiri
tenüngsang makutsütsü saka na anema raratsü. 

Na teti tanelar nok o nü ama liang, aji Tsüngrem o lir, teti na temoatsü
ta nangzüka jembiang, aser tangari na anema tamajung jembibaji
kodanga mataloktsü iba küm tasen nung. 

AINKAR TAYONGZUKBA
Ni Khrista den kotaker menden nung mena lir. Ni kodanga metsüktsü,
kechiyong kü KIBUBA-i pa temeshi tajiji teka agi ajungketa sota lir.
Yisu tenüng nung! Tsüngrem  tenüng asanger! Amen. 

TSÜNGREM O TETI NAI NANGZÜKA
JEMBIANG

Yohan 11:53
Anungji iba anogo nungjagi parnoki pa tepsettsü tasa asa.

YANGTEPNÜ, TSÜKLAI 5

Nisung aikati Lai tekong ya azüngdang parnoki bilemer Tsüngremi
parnok nem ali tang agutsü ta bilemer, saka Tsüngremi anogo tem-a
agutsü, arishi talangka alibaji Tebu o tetesü na akhümtsübuba ajanga lir
(Efesa 6:2) iba Lai ajanga iba medendaktsür.

Tebu o tetsü na akhümtsübuba agi arishi talang kishi lapoktsür,
azükaru renloker, tesünep aser temeshiba agi wazüka yutsür. Saka
Khristantem aina kati aibelena bilemer parnok tanela nung tanaben
soa alinung pei tasoba tsürabur akhümtsübutsü menungdaker, tanelar
tsüraburji tang akhümtsübutsü ta bilemer, saka aji kanga tai lir.
Tsüngremer tenangzüktsü tajangzük angutsü asoshi nai ana prongla
tasoba tsürabur aser tanelar tsürabur akhümtsübutsüla.

AINKAR TAYONGZUKBA
Akhüm metsübuba ajanga kü temoatsü arishi anogoji meraksatsütsü.
Azükaru aser tesünepji kü meyong kechiaser ni tasoba aser tanelar
tsürabur akhümtsübur. Yisu tenüng nung! Amen. 

AKHÜMTSÜBUBA JI INYAKANG

Anitet 20:12
“Nebu aser netsü akhüm tsübuang, angji Kibuba ne Tsüngremi koba
linük ne nem agütsür, yangji na arishi talangka alitsü. 

ROGONÜ, TSÜKLAI 6

Nisung aikati tanelar tebu mesüra tesayur nungi tanela temesüba
jangrar. Saka nenoki süngmangtsü, parnoki aiben temesüba jenjangji
angati angutsüba imlar. Saka ishi kati tang Tsüngremer wadang nung
teinyaktsüji angateter, saka aina kati Tsüngrem wadang nung tenla
bendanga agutsübaji südoker. Chichiba tanelar tebu nungi tanela
shilem agutsübaji tenla bendanga agutsütsü nungdaker. 

Nai shitakba tanelar taochi nung sempet ngua tanela nung tain küm
nüba tejangraba lira, aser tamaba indang ngunüra nai iba taochi abener
wadang nungji nai ne tenla metsü enokang. Nai ne taküm nung
angatitang aginura, metenzuki mesüra idakji metsü meyokra, nai ibaji
jenjang tulu ta mangatettsü. Reprangang, Isaki pa jabaso nem
temoatsü makütsüdang pai sapuba mesü shi renemer bener arutsü
ashi. Ibai tanelar yimya lir, akhümtsübu-a tenlaba ajanga temoatsü
temesüba kishi lapoker. Ne taküm nung nai ya inyakang, aser nai iba
tajangzükji arutsü.

AINKAR TAYONGZUKBA
Ni taochi bendener. Ni iba sempetji agizüktsü renema lir, ni kübu
peladaktsü metsü tenla enokba ajanga, ibaji Tsüngrem nükla aser
sentong pa taküm nung enokja lir. Yisu tamatiba nung. Amen 

IDAKJI METSÜ ENOKANG
Lipok 27:7
‘Ni asoshi mesü shi bener arua ni sapuba ama chiyungtsü renemang,
aser aji chir ni masüdangsa na Kibuba matsüngdang moatsüdi.’ 

KÜPTOKNÜ, TSÜKLAI 7

Lazar suidok nung koda sür Yisu pelatsü? Iba Lai tekong ajanga
theology azüngertemi süngmanga bilemer Yisu taküm KIBUBA indnag
lir pai temeimba Lazar asüba angashidang pa koda sür pelatsü. Pai
shinübaji ya lir, Lazar asüdang pa idakji mali asü, saka pa maliba ajanga
Tsüngrem dak tamang tali tuluba akümtsü mapang agutsü.

Khen khen ne timtembaji Tsüngrem tashi-ain nung ratamata tamang
maka tsüba masü, saka na iba tia nung pa tashi-ainji adoka sayur asü
masü. Saka ni yangi ayongzüka shinübaji na kechi tia nung liaka
tsükchiri arishiba ne dak noktak-a ka, Yisui ne tayarirji yokogo aser aji
ne madangi arutagi. Na nungdak tulutiba mapang nung Yisu ne
jakdangi arur yarir, aser ne taküm nung süa aliba mapa ajak tanaben
shia arutsü, Hallelujah! 

AINKAR TAYONGZUKBA
Tsüngrem den lira ni kodanga shingai-a mekoktettsü, Tsüngrem den lira
kü dak shingai-a mekongshitettsü, Iba küm ni tejakleni aotsü shingai-a
ni menoktangtettsü, Tsüngrem nem sentsüwangshi agutsür!
Halleluhah!

TSÜNGREM TEYARI ATENBA

Yohan 11:14-15
Idangji Yisui parnok dang jangjajangja ashi, “Lazar süogo.” Nenoki
amangtsüsa ni yangji maliba asoshi nenok atema ni pelar; aji saka
asenok pa dangi odi.

AMUNGNÜ, TSÜKLAI 8

Kodang ni ayeba atuba indang jembir, ibaji nenok nem tetsübutsü
enoktsür masü mesüra tatembang tesamatsü indang sayutsüngir masü.
Saka Lai shiba nung zülua aliba tatembang anogo nung kechi ataloktsü
iba indang ashir. Nisung kari ashir parnok o angadaktsütsü atema ya
sangdonger, aser kari ashir, shingai mapangji memetet iba agi osang
kanga aritepa sangdonger. Saka item ajakji masü.

Ayeba atuba indang jembibaji arogo denomination amentakba indang
masü mesüra tetsübutsü metsü proker masü, saka asen teyanglur
Tsüngrem ajurutsü renemtsü atema tajaba agutsür. Na ayeba atuba
mapangji masü-i mapang nung arutsü, Tsüngremer temeshiba soshi
sobur teti renema ata liang.

Yisu oji tejangja maraksür aser tatem makaba lir. Pai kechi ashir, aji pai
inyaker, renema liang, ochishia sota liang, aser akanga notaka liang, iba
ita aser küm nung ya. 

AINKAR TAYONGZUKBA
Ni saksalema lir, kü tebilemba aser kü mulung ajak renema lir. Aser kü
nem mapa inyakstü agutsübaji ni tashi ita inyakstü Yisu tamatiba
tenüng nung! Amen.  

PA SENTSÜWANGSHIA ARUTSÜ
Mathi 24:35
Anüng aser ali süitemtsü, saka kü O mesüitemtsü.

TENTONÜ, TSÜKLAI 9

Nai Tsüngrem shitakba na asoshi asü masü ta asüngdanger na? süra nai
shitakba timtem nai majurudang alitsü, Nai Tsüngrem asoshi kanga ochi
shia, shisatsü aser maparen agi bendanga agutsüba nisung ka südi? Saka
ne taküm nung tsüktsüba jenjang ka tonga alitsü a akok, idangji nai
bilemer Tsüngrem ni asoshi lir asü masü mesüra pai ni angur asü mangur
ta nai bilemer.

Nai metetang Tsüngrem ne taküm nung alibaji nai jangja majangshi-i
alitsü-a akok, asenoki alemli Tsüngrem ka tenzüker shiba dak taremzük lir
aser pa teti asenok anasa alir. Kodang Tsüngrem temeshiba ne taküm
nung ataloker, ne taküm nung tasen mapa ka tenzüktsü aser nai
Tsüngremji ne den shitakba lir ta iba küm tasen nung kuli bener arutsü.  

AINKAR TAYONGZUKBA
Ni metet Tsüngremi kodanga mamatoker, Ni pa nükla nung lir, pai asenok
teti repranger, aser pa tekabu nung asen tenüng zülua lir. Ni tejakleni
aotsüba sa lir. Yisu tenüng nung! Amen.  

TSÜNGREM NI ASOSHI A NA?

Ibri 13:8
Yisu Khristaji yashi, tanü aser teti tatem maka kasa dang lir.

SANGTENNÜ, TSÜKLAI 10

Tsüngrem kodanga memejanger, pa atema yashi-a mali aser pa
kodanga memejanger asü-nung pa asoshi asüng-a mali. Pa teti tatem
makaba mapang ka nung tang alir. Kodang Tsüngremi na moatsür ta
shitir aji pai tang sa inyaker tesülen masü.

Aiben asenoki bilemba agi Tsüngrem sayatenya anendaktsür, aseni
bilemer asüng tarutsü nung inyaktsü, saka Tsüngremi tang sa
inyaktsüba renema lir. Tsüngremi na azükarutsü, anebtsütsü,
renloktsütsü jangrabaji shingai-a noktangtsü makok. Pa sentong na
asoshiji ratamataba masü, Tsüngrem o agi ashir pa sentong na asoshi
tajung tamajung masü pa o nung nai amangang aser Tsüngremi na
asoshi kechi ashir aji ne taküm nung ataloktsü.  

AINKAR TAYONGZUKBA
Ni Tsüngrem dak amangogo, telung nung aliba süshia, tema nung aliba
süshia shisabuluba aser kotak tenyari-a kechisarena tarutsü liaka,
kecha agi-a Tsüngrem temeim nungi ni piladaktsütsü makok. Ni tanü
aser teti takokba nung jajatsü Yisu tematiba tenüng nung! Amen  

NA TEJAKLENI ADOKDAKI
Yerimia 1:12
Idangji Kibubai kü dang ashi, “Nai junga nguogo, kechiyong jembiba
inyaktsü asoshi ni kü o züngzünga repranger.”

RASEMNÜ, TSÜKLAI 11

Yisu kiyir benjong nung liasü, saka yi agima yamaji, na sentep nung
nongtoko sentep nung teti meranga atenba ka asütsü mesüra arogo
nung sarasademer ka asütsü, saka na bank account nung sen kecha
maka, nai koda Tsüngrem ne anasa teti mapa inyakdaktsütsü.

Tanelar jenjang nung, Tsüngrem ne taküm nung alitsü aser tanela oshi
tasen agi jembitsü ajongketsü. Na sarasadem tang tanela temeshi-i ne
nem kechi nungdaker iba oji agutsütsü. Na visa atema sarasadem
alitsü, mesüra alima mapa bushia alitsü, nür kibong temenen den rara
alitsü mesüra rongsen atema alitsü. Nai oshi tasen agi sarasadem dang
Tsüngrem tsüngdang mepishitsür.

Oshi tasen agi teti sarasademang aser Tsüngrem o nung tang liang aser
nai Tsüngrem na anasa alibaji ajangshitsü, aser iba küm nung sayatenya
tamaittsü maneni ajangshitsü. 

AINKAR TAYONGZUKBA
 Ni kotaker oshi jembir! Ni tanela temeshi oshi agi Tsüngrem den
sensakteper iba ajanga tammang imli anokshir, kechai-a ni tepetsü
makok, shibai kü dak kongshir parnok takümji temogo! Hallelujah!  

OSHI TASEN AGI JEMBITSÜ
MERANGANG

Yohan 2:1
Asemnübuba nung Galil nung aliba Kana yimtak kiyir benjong ka liasü,
aser Yisu tetsü yangji liasü.

YANGTEPNÜ, TSÜKLAI 12

Khen khen ajungbena animesüngzükba mesüra mepelaba ne mulungi
arutsü, ibaji nai bilemba dang nungi temaba lir, ibaji tanela nung
tekümtangtsü osang ka akütsür, langka ataloktsü tekümtangtsü
agutsür. Rara osang ka arutsü ne tanela tepmetemdaktsür. 

Kodang ne tanelai iba osangji angatetir, ne tanela tsükchiri arishitsü
kümdangdaktsür, aser na renema alitsü nongdaker. Nai ibaji tedoktsü
aser na yakta sarasadem tenzükang, raratsü Tsüngrem o amer
noktakang. Kümdanga reprangang kechiyong nenok telok rong nung
Yihuda Iskariot kar atsüka alitsü-a akok. 

Iba küm tasen nung rara osangji angatetang, aser takokba nung akanga
noktakang.  

AINKAR TAYONGZUKBA
Ni Kibubar temeranger sepai lir. Kü tanelar antenna i kotaker osangji
raratsba ni agizüker, aser ni rara tenzüker. Ni memeteti
mekongshidaktsütsü Yisu tematiba tenüng nung! Tsüngrem tenüng
asanger!  

OSANGJI ANGATETANG
Yoel 2:1
Zion nung nenoki jangzü apuang, aser kü temeshi tenem nung ar
sangokjang linük alir ajaki atentendakjang, kechiyong Kibuba anogo
arudagi, kechiyong aji anasa lir; 

ROGONÜ, TSÜKLAI 13

Lai shiba tekong nai kanga junga züngdangang aser idakji kechi
bendang shia lir aji nai junga angatetsü. Shiba chiyunga aser jema
liasü? Aji noa liasü asü? Masü, noaba kanga aritepa rong yanglua liasü.
Saka chiyunga jema alirtemji temenen nung jajatem liasü. 

Tanü iba liam nung kasaji ataloktaki “asükum” pelateb-a jemtepa, ken
tenteba alima shi jangraba pelateba nung benjong süteper. Saka
ochiba khristantemi parnok nüklaji sama aliba tanelatem kümzüktsüba
aser asen Kibuba Yisu Khrista arutsü atatar.

Tanü asüng atalokba tem ya noa densa nung aliba kasa inyaktaki. Saka
noai maneni Tsüngremi pa nem mapa agutsüba nung rangloker inyaka
liasü. Aser kodang tsümetsüng aru, idangji nisungtemji timtema jeba
liasü, saka noa tesüneo nung liasü. 

AINKAR TAYONGZUKBA
Yisu sentsüwangshi  nung marutashi ni milak nung lir. Ni pa mepet
langpang arudang ajurutsü renema lir. Hallelujah!   

AYEBA ATUBA JENJANG

Mathi 24:38
Kechiaser Tzümetsüng matongdang, aser Noa rongi matu tashi
parnoki koda chiyunga aser jema, anioka aser kiba kiyi yoka liasü; 

Yisu zütsüra adokba Simoner kidang mena liasü. Nai bilemtangang,
anebtsüsang, sayatenya inyaksang aser asenok tamang tetenzük aser
taben sadaktsüba Yisu Simoner kidang mena lir saka Simon zütsüra
maneb i shiranga liasü. Lai shiba nung Simon aneba kecha zülua mali.
Saka Yisu par kidang anisüngzüka mena liasü. Nai bilemtangang, pa
yanglusang Yisu par kidang mena liasü, saka pa shirangbo manebtsüi
liasü.

Yamaji, na timtema shiranga alitsü mesüra maka maiti alitsü, saka
Tsüngrem ne tsüngdang lir. Ni tanü ne tang shiti, anogoshia
osangtajung ya nai züngang, aser iba mangatetba mapa ajakji
tembangtsü. Tsüngrem oji ne temang nung ka küma yanglutsü. Tanü ne
temang, nür kibong, ne business, aser ne rongsen ajak meyiba
yanglushitsür. Na Tsüngrem anasa alitsü aser ne taküm nung timtem
kodanga malitsü! m

AINKAR TAYONGZUKBA
Ni kodanga mesamatsü! Ni tamakok nung malitsü. Ni kechi tia nung
liaka ni takok ngogo, alima tashi-ain madak takok agutsüogo, Yisu
tematiba tenüng nung. Kibuba tenüngsang sangang! 

TAJUNG ASER TAMAJUNG
METEMDANGBA

Mathi 26:6
Tang Yisu Bethani nung zütsüra adokba Simoner kidang alidang, 

Khrista tenüng nung amanger ajak wabanga yutsütsü tenangzüba lir.
(Tenüngsang Ken 91:3) i ayongzüker , “kechiaser ozükümer sang nungi,
tasütsü wara nungi, pai na kümzüktsü.” Khristai na wazüka yutsütsü,
shibai pa dak amanger pai kümzüka yutsütsü pa tenangzükba lir. Na
tetsübu.

Kotak tenyar na kümzüktsü yoka lir. Tanü na ayazüka aodang na ne kisüng
masü, kotak tenyari na ajaklen wabanga lir. Tsüngremi na anogotem
nungg junga aotsü pai repranger aser na memetsüdaktsü aser metsüktsü
pai yanglua yutsür. Tanü ne dak kecha lendong marutsü. Na aodang aser
arudang ajaklen moatsür Yisu tenüng nung.

AINKAR TAYONGZUKBA
Kibubai ni moatsür, kü lenmang ajak tebur junga yuja lir. Ni kodang jajar
mojing atentener, Yisu tematiba tenüng nung! 

NE TAKÜM KUMZÜKA LIR

Apijemtsü Shin 18:10
Kibuba tenüngji tashi tait mitsa; temeshipur ajagi asüma air aser
kümzüka alir.

TENTONÜ, TSÜKLAI 16

Ne tenük agi anguba ajakji atalokadokba lir. Ni kodang football aser
basketball aser tanga saiba indang takoker aser makoker shin o
agutsür, aji kü tanela tenük agi mesüng nguadokba shi o agutsür. Iba
agi ashir, ne taküm nai tenük agi anguba aser metetbaji shi nung
anguba dak nungi temaba lir, itemji tanela nung angubaji, alima shi
nung jungkai adoka sayur.

Ainkar sempet ajanga, ni jembia nangzüker ne business, rongsen, nür
kibong aser ne temang nung tanebtsüba tem lir, iba otem ya atamata
masü, iba tashi-ain bena lir. Tanü ya na atema shimtetba anogo ka lir,
Ne tarutsü tiaji tulu ka yangru-a noktaka lir. Ne taküm nung tamaitsü
aser sayatenya maneni aser tatembang makai jungkai adoktsü iba küm
tasen nung.

AINKAR TAYONGZUKBA
Ni moatsüogo, aser kodanga meyiba moatsü. Ni teti renloka aser
tatembang makaba teyari iba küm tepiyong alitsü, Yisu tenüng nung!
Amen. 

TANABEN ATALOKBA
Sayutsüngir 1:9
Oda kechi liasü ajisa alitsü; kechi inyakogo ajisa inyaktsü; aser anüng
kübok kecha tasen maka.

Nisung aika, aser Khristantema ayeba atuba aser Yisu tanaben arutsü
jembidang kanga tetsübu agi asünger. Na kotaki aotsü renema lira
kecha tetsübutsü mali, na takok nguatokogo! Ni ne dang ayongzüka
ashir, na ayeba atuba nung atentsü. Nai Khristaji ne kibur aser
kümtetdakba magizuki lira, Iba kaket nung section ka lir idakji zülua lir
“Nai Yisu agizuker ma?” aji lapokang aser sarasademang aser nai pa
tang agizükang!

Kodang Yisu arutsü jangzü aputir, tenük masepshi nung na mepet
nung kibur ajurutsü ayeba atutsü. Shisatebulu aser pela-ang, mesüng
ayeba atuba nung atentsü renemang, teti pa arutsüba atema renema
liang. Iba küm nung na züngsem nung atentsü!

AINKAR TAYONGZUKBA
Ni kotaki atur aser ayeba atutsü renemer. Tsükchiri ni atsür aotsü
makok. Kü mulung kotak imli asoshi lir ni kodanga metoktsütsü. Kibur
tenüng asnager! Amen.

YISU TANABEN YAKTA ARUR

1 Korint 15:52
Tatem jangzü ola apudang, asenok ajak melenshitsü. Kechiaser jangzü
aputsü aser tasürtem mesamaba nung shia arudaktsütsü; aser asenok
melenshitsü. 

RASEMNÜ, TSÜKLAI 18

Tamaittsü sayatenya tesüngmangtsü inyakba angudang, nisungtemi
ayimtena parnoki ashi, yamai inyakba kodanga mangodang. Ni
Tsüngrem den jaja tang tanebtsüba mezüngteti ngua liasü, ano kanga
süngmangbaji mezüngtangtet HIV agi shiranger anebtsüba ngua liasü.
Conference nung mesüra deobar sentep nung tanebtsüba
ayongzükdang, Yisu tenüng nung HIV tashidak yakta jena oadok a
liasü. 

Kechisarena tashidak liaka, iba kasa Yisui mangatetba tashidak maneni
anebja liasü iba kasa tang ne temang nunga tanebtsüba bener arudagi.
Nai agizukang! Ne terat nung, ne asü jajaba nung aser ne temang nung
aliba temesen, temulungjang nung ajanga tashi aguja anebtsür. Nai
anogoshia osangtajung ya tamang agi azüngdang, Yisu tanebtsübai ne
temang kongshidak, tamang tang amangang aser ne tanebtsübaji
jungkai adoktsü Yisu tematiba tenüng nung!

AINKAR TAYONGZUKBA
Ni tashidak aser shirang agi timmatemtsü kü temang nungi tashi-mait
ajak endoker kü temang tajungtiba nung lir, Yisu tematiba tenüng
nung! Amen.

ANEBANG
Mathi 15:30
Tsüngtsükertem, nükpokertem, suwar, tetsüng teka lemtartem aser
tangar aika den telok jenti pa dangi aru. Aser teloki Yisu tsüngdang
parnokji yutsü. Aser pai parnok anebtsü. 

Zambia copperbelt jaka ka nung August 2025 nung osangtajung
mungdang ka alidang stadium nung memchir jenti sünga sentepa liasü,
idakji ni Tsüngrem tashi-ain alua sayatenya mapa arakzü-a inyaka angu.
Ni nisunger shisatsü agi sayutsüngi masü, saka Tsüngremer tashi-ain
nung noktak ibai (1 Korint 2:4) nung shi-a lir. Stadium nung nisung
merijang ter aser alima nung nisung lakh aikati Yisui tanelar mapa tulu
inyakba angu. 

Paralysetem aneb, HIV smadok, sayatenya rongsen mobile phone nung
arua liasü sen a ngua liasü, mobile phone screen raksaba pa sasa
yanglua liasü. Azü nung shirangba HIV maneni aneba liasü iba ya Yisui
tang inyaktetsü.

Doctori mozü agi injection agi shirangji anisüngzük agutsü, saka
Tsüngrem nungi ojang ka agi sayatenya aser tamaitsü balala inyaka
liasü, kecha timtem makai. Ibai bo Yisui tang inyaktsü akok.

AINKAR TAYONGZUKBA
Iba küm sayatenya tulu ni inyaktsü, ibai bo Yisui aniba ajanga ni
inyakteter. Ni manentsü aser tesümatangtsü kechiyong ni
sentsüwangshi nungi sentsüwangshi dangi pai ni anir! Hallelujah! 

AJAK YA YISU TANG 
Yohan 14:14
Nenoki kü dang kü tenüng nung langka meshira aji ni inyaktsü.

Khristan aikati tashi-ain bushir, alima pa alima i nongtoko sü-a
metetdaktsünür, saka parnoki Tsüngrem atema ya-a tsürabaji tarok
mali. Ni nisung kar ajuru parnoki Tsüngrem nungi jungkai adokbatem
kanga jangrar, saka kotaker Tsüngrem indang ya-a ochi tesendaktep
anünger. Parnoki Tsüngrem indang aginer, saka pa temeim nung
tazüngla lir.

Nisung Tebur süaka tetsür süaka Tsüngremer temeshiba indang maneni
ya bushidang Tsüngrem tashi-ain agi ozüng aguja tarutsü tia
melenshitsür. Tang mapang ya na iba nisungji akümtsüba, teti tarongba
tejangraba agi pa asoshi tetsüraba alitsü. Iba küm ya Tsüngrem asoshi
ya-a tsürabaji ano temaba agi ajongketdang aser Tsüngremi
temelenshiba tashi-ain ka bener arua nai temelenshiba nür kibong,
business, ne mapatem aser ne rongsen kecha timtem makai bener
arutsü.

AINKAR TAYONGZUKBA
Ni Tsüngrem asoshi ayabaji kechi agi memeyokteptsü. Ni pa asoshi
tejangraba aindang. Ni tashi-ain nung tasü iata tanelar ochiba nung
ajem moker. Kü taküm sentsüwangshi nung ajongketer Yisu tenüng
nung! Amen. 

TSÜNGREM ATEMA AYABA
Lipok 5:24
Enoki arishi tepiyong Tsüngrem den jaja aser pa mungui aküm,
kechiaser Tsüngremi pa bener ao.

Ainkar Elija pa tejak temokak ana tsüngda nung ayu aser sarasadem.
Pa kulak koba nung tenük, tenarong, tebang, teni aser tekolok tena lir
ajakji pai apudaka Tsüngrem nem ajak bendanga agutsü. Iba
sarasademba yimya jagi sayur, pa dak akaba ajak sarasadem dang
bendanga agutsü-pai külembaji tanga tebilemba agi atsüzüker
maodaktsü. 

Iba ajak bendanga agutsüdang, kotaker chuba menden nungi milak
alua na anema noktakba tsükchir ajak ateta alua liasü. Ne sarasademba
mapangji Tsüngrem nem bendanga rangloka tamang agi meyipanger
imla sarasademang aser nai iba tajangzükji jungkai adoka angutsü. Iba
ama sarasademba agi kotaker ochiji nonga alur sayatenya ataloker. Ibai
nandaka inyakang aser ne taküm tamaleni ajongketba nai iba küm ya
angutsü. 

AINKAR TAYONGZUKBA
Ni takok angutsü sarasademer. Kü sarasademi alimatem anokshir, aser
Tsüngrem o agi kü jenjang melenshir. Kü sarasademji takokba len lir,
kechiyong kü nükla Tsüngremer sentong nung rangloker. Amen. 

SARASADEM NÜKLA
1 Chubatem 18:42
nungji Ahabi chia ajemtsü asoshi atu, aser Elija Karmel tenem jagi atu
aser pai ali nung apudaka pei tejak temokok ana tsüngda nung ayu. 

Mapang aser tsüngküm kar nung na ken tena, ayimtema, benjong süa
telok den alitsü. Aser khen khen ne taküm nung tasak mapang kar
arutsü. Alima nungi pila alitsü sa, iba azüngmeyakba mapang nung
Tsüngremi ne den jembitsü tenzüktsü. 

Elija nongtoko ainker ka alima talang nungi sensüa arur, lungpok kati
arua idakji ali. Alima telok ajak nungi pila alidang Kibuba ola pa dangi
aru. 

Nai alima asaprang dak talang ka liogo alima telok den meyokteper
alidang na mepelaba, tejashi aika ajangshia arugo. Saka nai tasü ita
alima telok nungi pilar, iba küm nung ya, Tsüngremi ne nem temeshi
temelenshi ajurutaktsütsü ne tarutsü tia teti tatem makai alitsü.

AINKAR TAYONGZUKBA
Ni alima nungi pila aliba mapang nung Tsüngremi kü den mejembi tashi
kü tenük agi memejangtsü. Ni metet Tsüngremi jembir, aser pai
jembiba jangja mangashi tashi ni ata alitsü. Yisu tematiba tenüng nung!
Amen.

PILA ALIBA MAPANG
1 Chubatem 19:9
Pai lungpok kati arua idakji ali, aser ajiang, Kibuba O pa dangi arua
ashi, “Elija, na yangi kechi inyaker?” 

Asenok iba alima ka nung alir kong nisung temi tangar peladaktsütsü
meranger. Nisung karbo menü rema, pelashishi-a angur. Saka parnok
temulung telong nung bilembaji kechi-ar shingai memetet.

Kenü anogo sentep agiba mapang nung tebuba o tebutsü na teka
amteper sentep ki dangi menürema ait. Nisung ajaki tenük agi
angudang tena temeimji kotak nung yangluba ama angur. Saka
kodang ainkar shin o jungkai adok, tena yakta balatsü-sa shin, idangji
tebubaji kanga oaksa, pai aji memeteti liasü, saka tebutsü-i tena
balatsü court nung case aguja liasü. Iba shin o ajanga tebuba kanga
süngmang. 

Tsüngremi tema merepranger, saka parnok mulung nung kechi
bilemer aji pai ngur o bendanger. Ne mulung pa nem bendanga
agutsübaji ngudakjang iba küm tasen nung.   

AINKAR TAYONGZUKBA
Kü mulungi Tsüngrem o agizüker. Kü tanela Tsüngrem sentong nung
lir. Kechi aser ni temaleni atur, Yisu tenüng nung! Hallelujah! 

TEMULUNG JENJANG

Yerimia 17:9
“Ajak dak alaka temulungjang tekülakba lir, aser onsara majung;
shibai aji angatettsü? 

Scientist temi rocket yanglur anüngi yokdang rocketji anüng temabai
atudang pa telang nungi merang kar pokteta tsükdaktsür, aser rocketji
pungpa anüng tematiba aier. 

Yamaji nisung kar ne den lenmang tatsüka jajatsü aser na toktsütsü,
saka khristan aikati shisabulu-a ashir, kechiba parnoki ni toktsü, parnok
atema tajung aika inyaka ka. Saka ochibaji ya lir nisung karba na
temalen jenjangi atudang ne den anitaktsü makok. 

Iba mapang ya lir, ne tebilemba shisatsüji rocket yanglur scientist ama
bilemtsüba lir, na temaleni atutsü asoshi parnok na nungi pilatsü
nungdaker. Iba küm nung kechi poktoktsüba lir aji tokjang, koba ne
den alitsü makok aji endokang aser na tamaleni yima tuang.

AINKAR TAYONGZUKBA
Ni takoker ka soa lir. Parnok kü den liaka, meliaka kü matsüktsü. Ni
takoker atema renema lir aser Tsüngremer sentsüwangshi tang aser
teti atoka sayutsü. Yisu tematiba tenüng nung! 

ROCKET NONGKETA ATUBA
1 Yohan 2:19
Parnok asenok rongnungi oadok, saka parnok asenok rongnung
medeni liasü, kechiyong asenok den aden asübo asenok den maneni
lila. Saka parnok ajak asenok den maden ta jungkai adoktsü asoshi
parnok oadok.

Kodang Yisui tasü ita pa anasa alirtem dang aser yanglua-a alima
ajanga tang “ya renemogo” ta ayongzüka ashi tang iba olaji tatem maka
dak tashi oa liasü. Ne temenen taoba, tang aser tarutsü ajonga kangki
nung bener oa takok agutsüogo. Yisui ne taiji tanaben meyiba
merepranger, ne sasa kangki nung tanganlok. 

Pai asü tokshibaji memchir menen asoshi ajak agutsüogo. Pai temenen
ta-aji pai tatembang tashi agutsüogo ta nai meteta ne mulung tepela,
tesünep agi sünga liang, ne sasa taitsüba agi masü. Kodang Yisui ya
renemogo ta ashidang, ajak pai renemogo ta metetdaktsür, na tai
tokogo na joko shisabulutsü mali, ne taitem ajakji ayitokogo.

Tanü na nuji agutsüba asoshi pelateba tenüngsang agujang, kechiyong
Khrista nung na shitaka nujiba nguogo! 

AINKAR TAYONGZUKBA
Ni Khrista nung tasen poktetdakba. Kü taküm pa dak atsüka lir.
Tsüngrem nung ni shibar pai shiogo. Ni Khrista asoshi alima kongshitsü
renema lir. Kibuba tenüng asanger. Amen!   

YA RENEMOGO!
Yohan 19:30
Kodang Yisui tasentzüji agizük pai ashi, “Ya renemogo.” Idangji pa
tekolak angema lua pa tanela odaktsü.

Asentenshiji tanela nung mokonga tokba aser maraksüi aliba, Khrista
nung tasen kümshia sakba lir. Lai shiba nung ashir shingai milan
tsükloker molok agi nembanga mayur. Kodang Yisui na alima tesangwa
ta ajar iba tetezü nai tammangji aridoker, nai aji atsüa marur. 

Nai tesangwa abenbaji kanga tesangwa tulu “photizo” stadium nung
tsüklokba kanga tesangwa milan lir, iba agi tsükchir tenük poktaktsür.
Iba ya tanela temeshi milak ne dak nungi tesangwa adoker. Na alidak
sangwatsü na jateta lir. Alima tammang agi nür kibong, ne business,
aser ne tarutsü teinyaktsütem tenembangdaktsü. Sakang aser
sangwadakjang, kechiyong ne tesangwaji aruogo.

AINKAR TAYONGZUKBA
Ni stadium milan ama sangwar! Ni ki tulu ama saker. Ni alidak
tammang atsük dak mali. Ni Tsüngremer tashi-ain abener aser tanela
temeshi milak kü dak lir. Hallelujah! Amen. 

NÜ DAK ALIBA MILAN SANGWADAKJANG

Luk 8:16
Shingaia milen tsükloker molok agi nembanga mayur, mesüra yipten
tugu nung mayur; saka kidangi arurtemi tesangwa angutsü asoshi
milen atalokba dong nung ataloka ayur. 

ROGONÜ, TSÜKLAI 27

Tebu aser tetsü akhüm tsübuba nung temoatsü sentakteba lir, tasoba
suaka tanelar tsürabur suaka. Aji kanga inyaktsü kanga nungdak lir.
Tsürabur akhüm tsübuba ajanga, na arishi talangka agutsür, tasütsü
noktanger accident balaka nungi kümzüker, aser tsükchir na anema
tamajung jembia na endoktsü meranga ka parnoki makoktsü. 

Akhümtsübubaji tanela nung sayuba dang masü, saka pei mapa agi
inyaka sayutsüla   akhümtsübutsü teinyaktsü ne dang kari ashitsüba
masü, saka nai na tasoba suaka tanelar kibuba nung tsürabur suaka
ajakji akhümtsübutsüla. Akhümtsübubaji tanelar teinyaktsü mapa lir
iba ajanga Tsüngremer temoatsü atsür arur. Aser ibai Tsüngrem
tenangzükba ozüng lir, aser na alima nung arishi talang ka alitsü.

Iba küm nung na tasoba tsürabur aser tanelar tsürabur akhümtsübuang
aser na arishi talang aser temeshi agi wazüka yutsüba ne meyong.

AINKAR TAYONGZUKBA
Ni anaprongla tasoba aser tanelar tsürabur o agi aser mapa agi
akhümtsübutsü. Ni renema lir akhümtsübuba ajanga temoatsü tang
aser teti atema tajangzüktsü angutsü. Hallelujah! Amen! 

AKHÜMTSÜBUBA AJANGA TAJANGZÜK
NUNGDAKER 

Efesa 6:2
Na junga alitsü aser alima nung na arishia alitsü asoshi

Alima nung business inyakertemi, tajangzük indang angateter, saka pai
tanjangji tezüluba paper nung dang yua lir, kechiaser pa osetji
meyokteti yua lir, tatishitsü agi pai pa osetji sen 1000 ka indang lir saka
mapang tatsü ka lir iba jenjangji sen 1500 agi atu, iba sen 1500ji
meyoktetba tajangzük ka lir. Ibaji shitakba tajangzük ka akümtsü
kodang nai ibaji tangar i alizüka nai yokteter. 

Khristatemi atema Lai shiba nung züluba otemji nai meinyakra, nai ne
takümji meyoktetba oset ka nung tajangzük anguba ama lir, Tsüngremi
na atema sempet yua alibaji, nai ibaji meinyaki yua aliba ama. Na
atema temeshiba tenangzükba alibaji kaket nung zülua aliba tajangzük
dang asütsü. Lai shiba nung tekong aser tabu ajak nung na moatsütsü
Tsüngrem sentong yua lir. Saka mapa metenra ibaji nungdak mali,
mapa küma inyakang, angashir teyutsü saka inyakang.

AINKAR TAYONGZUKBA
Tanü ni lemteter Tsüngrem o angashitsüba tang masü saka mapa agi
inyaktsü. Ni atema temeshi kaket nung zülua aliba ajak ni inyaktsü
tenzüker. Ni meyoktetba oset ama yua alima taküm alitsü. Tsüngremi
kü taküm atema nangzüka aliba ni agizüker.

MEYOKTETBA TAJANGZÜK
Mathi 7:24
“Anungji shibaisa kü o itemi angashir, aser inyaker pa lungma nung ki
asüba shisa taka nisung ka mesüka lir. 

AMUNGNÜ, METSÜREMI 1

Lai shiba nung tanü ashir, kodang Israel nunger Midian nunger i
kongshiba mapang ka nung Tsüngremi Gideon aja, aser Kibubai pa
dang ashi, ne tashi ajak agi oang aser nai Midian nung ka nungi Israel
nunger kümzükang Gideoni. Tsüngrem dang langzüa ashi, pai
Tsüngremi ajaba nung tasü ita ao masü saka pai tetsübu agi, memchir
madak pa tashi maitji repranga liasü.

Tanü asüng Khristan ainaka yamaji lir, parnok Khrista nung shibar
mangateti, Tsüngremi inyaktsüba tashiji tila kümdakja bilemer. Parnok
sasa kanga tila aser tasü mait ta bilemer. Nai tazüngdak, na mapa inyak
dak mesüra nür nebürtem dak, tangari na tila bilem, aka, Tsüngremi na
jara, pai na tashi-ain agi süngdaktsütsü aser pai ne nem nongloktsüba
wadangji tashi tulu agi atalokdatsütsü!

AINKAR TAYONGZUKBA
Tanü ni Tsüngrem tenük agi reprangtsü shimteter. Iba hapta tasen
nung tasü ita jajatsü kechiyong ni mete, Tsüngremi ni shimteta lir. 

TSÜNGREM TENÜK
Obendangertem 6:15
Gideoni langzü, “Oh Kibuba, ni kodaser Israel kümzüktsü? Ajiang,
Manase nung kidong tashi maitiba, aser ozü kinunger rongnung ni
tilatiba lir.”

Ozü indang yimga buskiba dang English agi Ornithrology ta ajar. Ozü
rongnung mongzü ji kanga tashi tait aser pa nüklaji kanga talang nung
rangloker ayimer. Pa tenük techiraji ti (8) ben nisung tang nungi
techiraba lir. Pai chiyungtsü bushidang mile aika aagi-a pa tenük agi
angur, anüngi feet 23,000 tash tür–a pai aliji angur. Mongzü ji tashi
taiji tang masü, saka pa dak shisatsü teshashi ka lir, aji tangar ozütem
dak mali pai kechi südi suaka pai pei chiyungtsü bushitetsü.

Na Tsüngrem chir ka asü nung, ne mapa ajak mongzü ama inyakang,
Tsüngrem mapa nung marakzüi maneni arishia inyakang. Ne tenük
Tsüngrem imli asoshi rangloker pa sentong maneni tejakleni nonger
oang-aser na asoshi koba tajaba tulu nung sempet angutsü yuaja lir
idakji ne nukhidong liangYisu Khrista nung Tsüngremi na jaa lir.

AINKAR TAYONGZUKBA
Mongzü ama, ni tamaleni yima atutsü. Kü taküm nung Tsüngremer
sentong inyaktsü tashi aser osettem agutsüba ajak agi ni inyaktsü.

MONGZÜ AMA INYAKANG
Filipi 3:14
Khrista Yisu nung temalen nungi Tsüngremer tajaba tajangzük
alizüngji tongtettsü ni arishir.

Khristan aina kati parnok takümji alima yimya agi tang alir, Khristai
agutsü tajangzük pa asüba aser pa sentsüwangshia shia aruba indang
parnoki züzü a bilemer. Kechiaser parnoki tanela tejaklen nung lir ta
bilema tang lir. Parnoki Tsüngrem o tarokba mebushir aser temaba
jenjangi atutsü sarasadem masür, Tsüngrem imli asoshi bendanga
magutsür, parnok züzü a kümadoker.

Nai bilemtangang, kari ka petrol tanki nung ishika tang iter aobaji
parnoki anisüngzüka lir, saka pa petrol tankiji asüngtsü ano petrol
aika nungdaker. Yamaji Tsüngrem chir na toaba nungi tera tajungba ta
bilema teli Tsüngremi na asoshi kechi bilema lir. Na ne sasa Tsüngrem
bilemba kübok nung teti pai na atema jenjang ka nung yua lir, na
taküm tejakleni aotsü inyakang aser khrista nung tajungtibaji nai
inyakang.

AINKAR TAYONGZUKBA
Ni junga lir ta mebilemtsü, Ni Tsüngrem tajungtiba shilen lir! Ni tanki
tazüng ka masütsü. Ni Tsüngrem tashiji kü dak sünga lir.   

NI TANKI TAZÜNG KA BENER MEJAJATSÜ

Rom 12:11
Tejangraba nung anüanüa teli. Tanela nung jangrabangra liang.

RASEMNÜ, METSÜREMI 4

Mojingi memchir merijang aika parnok mulung nung ashioktsür, aser
iba Laishiba o ya jembir “Shinga tabensaba mali.” Iba oji alima yimya
ama angashir, saka ibaji Laishiba nung ochi sayuba tang nungi balaka
lir. Nai iba oji ne taküm nung shitak ta agizükra, ibai ne nem timtem
arutsü.

Au memchir dak tashi mait lir, saka nai kodang Khrista agizüktir, Nai pa
yimya agizüker aser na kotaker jenjang nung alitsü jateter, nisung shi
nung alima yimya nung alitsüba masü. Tsüngremi asen nem tanela
temeshi aser tanela sempet agutsü, tamangertem tabensaba
kümdaktsütsü asoshi, ibaji ne dang ashir!

Asenok tashi mait Yisui tamaitsü sayu, Tsüngremer sentong nung tashi
anga jajaba ajanga asenok tabensaba akümer, kodang ne takümji pa
temeshi shitakba nung alir. Shitakba khristan pa ochiji sayur aser tanü
pa ochi nung alir!

AINKAR TAYONGZUKBA
Tsüngremi tabensaba taküm asenok nem agutsüogo. Ni kotaker
jenjang nung alir. Ni tanü alima mabensabaji endoker, Ni Tsüngrem
sentong aser lenmang nung alir. 

SHINGA TABENSABA MALI
Mathi 5:48
Anungji nenok kotaker Tebu koda tabensa lir, yamaji nenoka tabensa
liang.

YANGTEPNÜ, METSÜREMI 5

Khristanji tanga tamangba aser alima yimya tenetetba dak nungi
balaka ta sayur, ibai tamangba masü saka temeshiba den tesensaktep
lir. Tsüngremi asenok kanga meim nung asenok den alua alitsü shimtet,
asenok temerenshi pai kangki nung aben, aser pa sentsüwangshia shia
aru asenok nem tekümtet agutsü. Tsüngremji nisung den lia, memchiri
mangatetba jenjang nungi na kanga meim aser pai na khrista nung
tebur tajung taküm lidaktsünür. 

Lai shibai ashir, Tsüngrem anasa arung aser pai nenok anasa arutsü. Nai
pa o nung tarokba ne senti mapang agutsü dang temeshi tesensatep
tashi ita akümer aser pai temoatsü kikumbang mezüngtangtet
lapoktsür. Tangar tembar ama masü, pa den jembibaji ne kishi lapokba
jabi lir, na tebilemba, jangraba ajak pa dang shiang kechiyong pai na
anebalur. 

AINKAR TAYONGZUKBA
Tsüngrem shibai anebalur ni pa den tesentaktep lir. Ni anogoshia pa
anasa aodang ni melenshir aser pa sentong inyaktsü tashi it shir. Ni
temeshiba anasa aser tabensaba tesünep nung jajar Yisu tenüng nung!

TESENTAKTEP TEMESHIBA DEN
Yakob 4:8
Tsüngrem anasai arung aser pai nenok anasai arutsü. Nenok temenen
purtem, nenok teka merükang; nenok temulung ana adenba purtem,
nenok temulung meshitetang. 

ROGONÜ, METSÜREMI 6

Memchir aikati mangatetba ka lir. Tsüngremer sentong ne taküm nung
alibaji na bilemba dan tsükteper, nai jangrabaji toktsütsüla. Saka Lai
shiba ochiji sayur. Tsüngrem pa sentong nung jajati süra nai ne sasa
bilembaji masü saka pa sentong nung tajangzük alitsü. 

Tatishitsü agi, ne tejangrabaji shiranger atema hospital tajung ka sünür
aser Tsüngremi ba osangtajung proktsü atema aja, süra na inyakba
rongsen tajangzük agi mission mapa inyaktsü aser osangtajung
lemsatsü atema lenmang lapoktsütsü. Tsüngremi takokba nung
lidaktsünür, Nai jangraba nungji Tsüngremi tajaba menoktangra, nai
ibaji külemi inyaktsü, aser Tsüngrem sentsüwangshi asoshi tashi tait ka
asütsü.

AINKAR TAYONGZUKBA
Tsüngremi mapa tajung inyaktsü atema kü nem tashi agutsü.
Tsüngremer sayutsüngiba suaka mesüra business suaka anepdang anü
atokdang kü takokbaji tejangja. 

TEJANGRABA AGI SENTONGJI INYAKTSÜ

Kolosi 3:23
Kibuba nungi senmang tajangzük angutsü ta meteta

Akidang putu nungi repranga arura, Tsüngremer ochiji shitaka memchir
taküm nung aji adokbaji angur. Khristan aika parnok taküm nung
tebilemtsü agi sünga lir, saka Lai shiba nung Tsüngremi tesünep
agutsübaji tejangja lir, iba tesünepji Tsüngrem chir ajak nem aguja lir,
shibai pa taküm aser tanela agizüker. Iba mabensabaji Tsüngrem o
nung mali, saka tanü asüng alima nung arogo tasen yanglubatem nung
lir. 

Khristan merijang aika animesüngzüba, tebelem jenjang nung lir,
parnok tashi maitba agi masü, saka nungdak makaba küret parnok sasa
abener, Yisu nem shisabuluji agutsütsü melen-a pei sasa sote bena lir.
Na osang tamajung abentsü asoshi aja masü. Nai inyaktsüba ajak, na
Khrista indang tabensa tesünep aser takokba nung jajatsü ne nem
Khristai inyaka tokogo. 

AINKAR TAYONGZUKBA
Ni osang tamajung abener masü! Kü dak aruba küretji ni abentsüba
masü. Ni tenzükba Tsüngremi kü lenmang takokba ni asoshi renemja lir
aser ni idakji jajatsü.

OSANG TAMAJUNG ABENER
1 Peter 5:7
Nenok shisa buluba ajak pa dak yuang, kechiaser pai nenok asoshi
anebalur. 

Nendaka sarasadembaji teburjunga, aser talangka sarasademba agi
metentanger Tsüngremi kechi repranger süra ne temulung nung kechi
lir aji tentanger. Tamangji temulung nung tera yanga lir. Lai shiba ashir,
“nisungi temulung agi temeshiba nung amanger,” tamangji Tsüngrem o
nung amangba atoka sayur. Kodang nai tamang o jembir idangji ne
mulung nung aliba adoka sayur.

Khristan aikati parnok sarasadem  melangzür ta bilemer, saka parnoki
ochiji memetet, nai angatetang Tsüngrem na asoshi pai meimba ajak
shia lir ibaji nai pa dang lepshia ashir. Nai Tsüngrem oji tamang agi
tezüngzükteba yanglua nangzüker. Temulung ajonga agi sarasademba
ajanga tashi-ain ajak ne tasküm melenshitsür aser khrista indang
tajungtiba kishi lapoktsür. Tanü tashi-ainji agizükang! 

AINKAR TAYONGZUKBA
Ni kodang sarasademer kü mulung Lai shiba nung ni asoshi kechi shai
lir idakji ka küma lir. Sarasadem ajanga kü taküm melenshir aser kü
taküm nung takokba lenmang merüka lapoker. 

TEMULUNG AJONGA AGI SARASADEMER 

Mark 11:24
Anungji ni nenok dang ashir, kechi asoshisa nenoki sarasademdir aser
meshidir, nenoki itemji nguogo ta amangang aser nenoki itemji
angutsü.

Kodang nisungtem yi aser drugs agi mesiptir parnok temang nung leta
aor idangji nai süngmanga reprangtsü, saka iba kasa temang nungji
tanela temeshi kongshir, na tanelai yamaji mesiptsü. Lai shiba nung
ashir pentecost anogo nung kodang tanela temeshi meküploktsü, idakji
alir teloki Yisu nütsüngtem menütsüa ashi, parnok yi agi mesipogo,
saka parnoki memetet tanela temeshi den sentaktep dang koda tepela
tesünep agi asünger.

Kodang na tanela temeshi agi asünger electric current ama ne teret,
azü temang ajonga nung tashi tasen agutsür. Kodang na khrista nung
lir kecha tashi agi melentsü makok alima tepelaji kecha masü. Shi
jangraba agi na atsür te-odaktsü, ne sasa azüngtetang ne tenük
temalen reprangang aser tanela agi sünga liang. 

AINKAR TAYONGZUKBA
Kü dak aliba tanela temeshi electric current ama kü temang nung jajar.
Kodang kü sasa azüngteter aser tanela nem pai ni amshitsü melar, Ni
tashi aiter aser kechisarena ajurutsü renema lir.

TANELA TEMESHI AGI MESIP
Efesa 5:18
Aser yi koba nung teraratsü lir, aji agi temesep ma, saka Tanela agi
sünga liang. 

Aki mapang nung chubatem aser kibong tulutemi parnok chirtem aser
semchir atema rongsen aser tenüng semmang manenei aotsü atema
yanglua yutsür. Parnok senmang angutsüba aser parnok dang
senmanger ta ajar. Khristantem atema tejashitsü kaji, parnok taküm
tepiyong Tsüngremi agutsüba senmangji magizüki alir, kechiyong süra
parnoki alima pela metoktsüteter aser Tsüngrem nem bendanga
magutsür.

Alima otsü putu sa putu reprangra arura alima senmangerji tanur tila
nungi lir. Lai shibai ashir, alima shi jangraba agi alena alibatemji tanur
tila ta ajar. Na alima tesamba tepela nung lir, na tanur tila ama alir. Na
shitakba tain akümbaji temeshiba ne nem agutsüba kübok dak liang,
aser na Khrista den senmanger akümtsü. 

AINKAR TAYONGZUKBA
Khristai pa senmang kü yutsübaji rongsen aser nongtoko dang nungi
sentiba lir. Tsüngremi kü takokba yuja lir. Ni alima toktsür aser ajak
dang temaba jaka ni agir. Maka mait kü talidak mali. Yisu tematiba
tenüng nung. 

SENMANGER
Galatia 4:1
Ni shinübaji ya, senmangerji rongsen ajonga madak kibur liaka, pa
tanur asüdangbo pa alar dang nungi kecha balaka masü. 

Tsüngremi per chirtem chubatem aser putirtem kümdaktsütsü yanglua
lir, yangi asenok nem tangatettsü tesayuba ka agutsür, tongmelang
saka kanga nungdak, chubatemi kodanga meshimetsü masür, nenoki
oren ka angashia altsü “meshimetsür temi tajung tamajung meshimer”
tetezü nai teti ne bilembaji meshimetsür ama mepelaba aser maka mait
ta bilema lira, na iba jenjangi aitsü aser Tsüngremer tashi-ain tajungtiba
indang meshimteter. Tsüngremi ne nem tashi-ain aguja lir, kechisarena
ne jakdangi arua ka nai ajak ne kübok dak yutsütsü. 

Na Tsüngrem nungi jakzükba asü nung pai na jar pa tesangwa aser
tashi, taochi moshia chubar mapa ne dak bendaktsünür. Alima nung
alir asü nung, shi mapatemji peri ogo ta bilemer. Saka Tsüngremi na
tematiba nung ja-a lir. Chuba ama jajang meshimetsür ama masü.

AINKAR TAYONGZUKBA
Ni chubar indang lir, alima aser idakji aliba ajakji kü kübok nung lir. Ni
kodanga anünga malitsü. Kü taküm melenshitsü asoshi Tsüngrem dang
meshimtsü masütsü. Pai ajak inyakogo. Takokba kü meyong.

MESHIMETSÜRI MESHIMER
Jungkai Adokba 1:6
Aser pai asenok chuba yimli ka kümdaktsü aser pei Tebu Tsüngrem
atema putirtem kümdaktsü, pa dang sentsüwangshi aser yimsüsüba
teti tatem maka sang. Amen.

Khristan taküm nung sensakba tenüng a mali. Ibaji masü ta
langzüteptsü-a akok, saka Lai shibai metetendaktsür, ibai tanela nung
aser shi nunga ochi lir. Tsüngrem chirtem alima yimya agi mejajar.
Asenok kotak imli atema ja-a lir, aser azükara aser moshia aliba takümji
asen meyong.

Khristai asenok asoshi asüba aser shia aruba tajangzükji toktsür nai
sesnsakji shimti ma, Tsüngremi ne nem pa tenüng agutsüba kübok
alitsü asü? Aser nai ne nem moshia agutsütsüba tenangzükba
ataloktsütsüba nung shim a jajatsü. Ne senmang kibuba alibaji taküm
lir, kong shirang, aningakong and tia tamajung kecha mangutsü, saka
ne taküm nung azakarü tang moshia alitsü.

AINKAR TAYONGZUKBA
Ni inyakaba ajak nung azükarütsü. Ni sensak takümji endoaker, khrista
ni asoshi sempet yuja lir. Kü rongsen jenti anguba mesüngdangtet lir.
Temoatsü kikum lapoktsür aser ibai ni bushia arur, iba tasen nung. 

AZÜKARÜ JENTI
2 Korint 8:9
Kechiyong asen Kibuba Yisu Khrista takar liaka, aji saka pa sensakba
agi nenok takar kümdaktsütsü asoshi pai nenok atema sensaker
aküm. Iba Kibuba Yisu Khrista taochi nenoki metet.

Nai kwiben kibuba ne mulung aser tanela ajak agi meimba
tesüngmangtsü ka shir? Saka nai temeimji inyaker ta tangar dang
sayutsü, aji nai meinyakra? Lai shiba nung tejangja sayur, nai nisung ka
tanga semba ra, Nai Tsüngrem meimer ta ashibaji teyazü lir! Nai Yisu
nem bendanga agutsür ta ashitsü temaba, saka chichiba temeimji nai
memchir dang koda benshir iba agi ne temeimji jungkai adoka sayur. 

Parnoki Laishiba nung temoatsü alibaji kodanga majangshi asü?
Tsüngremer tenüki parnoki shitakba temein inyakbaji züngdang asü
masü? Nenok kiyonger dang ne mulung tesemba lir asü masü?
Tamajungtibaji-a nai meimang, kechiyong pa temeimtsü malang aka nai
inyakang, kechiyong na tamajungtiba jenjang nung liaka Khristai na
mesüng meim nung nai a meimang. 

AINKAR TAYONGZUKBA
Ni temeim lemsar lir! Ni tangar meimbaji Tsüngrem mapa kü dak sayur.
Tesemba, taku aser meru meru kü dak kodanga mangutsü! Amen.

TEMEIM LEMSAR
1 Yohan 4:20
Nisung kati, ni Tsüngrem meimer ta shira, aser pei adianu sempara, pa
tiyazür, kechiyong koba adianu pai angu pa dang pai memeimra,
ajangla Tsüngrem shiba pai mangur, pa dang memeimtet.

Chichiba Khrista ka yimyaji yakta tai atoktsüba, nisung tamajungtibaji-
a meimtsüba, kechiaser Yisu Khristai mezüng pai temein kangki nung
sayu, iba ya shitakba Khristantem atema lir. Nisung aika Tsüngremer
yimya bener tsükchir i arishia parnoki menoktangi tang alir, saka itemji
ochi nung ajentsü makok. 

Tanü Laishiba tekong nung asen dang ashir, shibai asenok anema rarar
Tsüngremi parnok memerenshi malitsü. Kodang nai ne kuret alima o
bendangba madak yutsür, nai amangang pai o bendangba ne tsükchir
na anema inyakba nem pai inyakba meyipa agutsütsü. Tsüngrem tashi
tulu akaba nai tenzüker. Nisungi na anema kechi inyaker iba atema na
tetsübu, pai na anema tamajung inyaker ajak nem meyipa agutsütsü.  

AINKAR TAYONGZUKBA
Ni ochi Tsüngrem ka tenzüker! Temeneni ni anema inyakba Tsüngrem
mongui mali. Tsükchirji tai inyakogo ta aibelenogo ni takoker lir.

TAI INYAKER MERENSHIR
Nahum 1:3
Kibuba ain adoktsü mekara, aser tashi tulu, aser Kibubai taipurji
kodakanga tai maka ta masütsü. Tsüngrem mopung nung aser yipru
nung Kibuba pei lenmang lir, aser mepettemji pa tetsüng auyi lir.

Na Tsüngrem chir ka asü nung temeshi temangji na asoshi lir, Yisu
Khrista sür shia aruba ajanga na alangzüka lir. Ne taküm nung
shirangba, tashidak aser hospital-i aobaji kodanga Tsüngremer sentong
masü. Na aser nür kibong nung shirang daktsütsü mojingi tasa asaba
ajakji endokang. Na anema alitsü khristai ajak kangki nung benogo.

Kodang nai iba ochi nung jajar, Tsüngremi ne nem iba tanedtsüba
tashi-ainji shirnok sa nungdaker item atema abentsü tashi-ain agutsür.
Tsüngremi ne nem shirang ajak madak tashi-ain agutsüogo. Ya ne mapa
lir, shiranger aneptsütsü aser parnok tammang nungi Tsüngrem
sentsüwangshi tesangwa daki anitetsü asoshi, emergency takdang,
hospital aser rehab centre ajak tazüng akümtsü.  

AINKAR TAYONGZUKBA
Tsüngremi kü nem temeshi temang agutsüogo. Tsüngremi kü nem
tanebtsüba tashi-ain tangar anebtsütsü asoshi agutsüogo. Ozü kibong
nung shirang aser tashidak tamakitsü Yisu tenüng nung!

HOSPITAL WARD AJAK AZÜNGTETOGO

Isaia 53:5
Saka asen ozüng raksaba asoshi pa dak zübu aket, asen tai menaba
atema pa temang mendaktsü, aser tesünep asoshi pa dak temerenshi
atong; aser pa dak azükba agi asenok aneba lir. 

Global positioning system koba (GPS) ta ajar, iba ya anüng tum nung
satellite ajanga osang agutsür aser na koleni aotsü ne nem lenmang
ani-a na aoleni ji tongdaktsür. Iba dak tashi tulu ka lir, nai lenmang
aibelen aka ne lenmangji mepipa anir arutsü. Nai lenmang kwika kiraka
oaka, saka ne lenmang shitakba agi anir arutsü.

Khristantem atema Tsüngremi iba kasa inyaker. Nai lenmang tai kati
oaka, pai maneni shitakba lenmangi anir arutsü, Khristai nai
inyakdaktsü nüba tajaba mapa agi. Ne sasa taoba indang tereprang,
Tsüngremi ne tai merepranger. Pai na shitaba lenmangi agi meyipa anir
arudaktsünür. 

AINKAR TAYONGZUKBA
Khristai sayuba lenmagji anidaktir takokbaji tejangja lir. Ni taoba
indang mejembir. Ni metet Khristai kü dak tajung tenzükbaji, aji
merenem tashi bener aotsü Yisu tamatiba tenüng nung!

TSÜNGREM (GPS)
Filipi 1:6
Kechiyong shibai nenok dak mapa tajung tenzük, pai Yisu Khrista
anogo tashi ajisa abensatsütsü ta ni amanger. 

Tsüngsang mupong tendangertemi repranga ashir kodang mupong
tatsük aser temokong tsükteper idangji yipru tulu atoker. Iba ajanga
mupong tesashi aser tsünglu tulu arur alima nung teraksa jenti bener
arur, iba yipru teyong nung tenük ama ka lunga alitsü saka ibaji ajem
ajem lir. Saka iba meküta yipru tesashi araksüdaktsür.

Yamaji, Tsüngremer indanga tatsük aser temokong aliba ajanga tanelar
jenjanga animesüngzük asaparang atokdaktsür. Shilem ka telong nung
aser shilem ka tema ta alibaji teraksa mali ta bilemer, saka iba agi
Tsüngrem den tesensaktep nung tesünep, pa sentong nung teraksa
bener arur. Tanü pa den dang rangloka jajatsü shimtetang. Tsüngremer
milak agi sünga liang aser nai tesüngmangtsü mesüngdangtet ne
taküm nung bener arua angutsü!

AINKAR TAYONGZUKBA
Ni telembet taküm alitsü memulunger, Ni Khristai agutsüba taküm
nung bendanga alitsü. Tsüngrem den aliba ajanga lendong yipru
teraksaba tulu nungi kü taküm kumzüker. Amen. 

YIPRU TENÜK 
Jungkai Adokba 3:15-16
Ni ne mapatem metet, oda na temokonga masü, tatsüka masü. Na
temokong mesüra tatsük asütsü ni mulunger. Yamai na tatsüka masü,
temokonga masü, telempet asünung, ni kü bang nungi na
saktsüdoktsü. 

Tsüngrem nungi jungkai adokba mangu dang mesüng piladaktsür.
Lipok nungi jungkai adokba tashi angudang, alima nungi pila alitsü
nungdaker kechiyong ne nüklaji atsür modaktsütsü asoshi. Lai shiba
nung angur, nongtoko Tsüngrem lartem azüngmeyakdak lia Tsüngrem
nungi temeshi tesayuba agizuker, aser parnok tajaba mapa tuluji
tenzüka aor, tenyar Paul Arabia nung pa kisung küm asem tashi liasü,
Mosa küm lir (40) lisem lima nung jaja, aser Yisu anogo lir (40)
azüngmeyakdak liasü. Itemji ajongbena atalokba masü, ibai kanga
nungdak mapang ka parnoki Tsüngrem ola angashitsü asoshi anir oa
yua liasü.

Piladaktsüba tetezü alima asprang mangshitsü asoshi lir, ano
nisungtem na anasa liaka, ne nüklaji Tsüngrem dak ranglokang aser
pai ne tanela nung kechi enoktsür aji na agizukang Yisu mojing aser
arem shiruru pa anasa arua atitanga liasü, saka pai pa nükla ka nung
dang rangloker jaja. Iba maoang nungji tanela aser shi nung kanga
tenoktangba aru. Saka kotak tenyari pa den yaria jaja liasü.

AINKAR TAYONGZUKBA
Ni kodang Tsüngrem nem mapang aguja pai ashiba angar, alima
shiruru ama tasashi arua ka, Ni tashi itdaktsür aser kü mapa ajak nung
yarir.

TSÜNGREM O ALIMA SHIRURU MADAK 

Mark 1:13
Aser lirnü tashi lisem lima nung Satani pa atitanga; pa arem shiruru
den liasü; aser kotak tenyartemi pa anebalu.

Ninangi takok ngua mapa inyakba aser taküm alibaji parnok lungjema
inyakba ajanga lir. Ninangtem pei mapa teinyaktsü balala lemsa lir, kari
ninang tanang bendener, kari ninang tejanu repranger, kari ninang
tesübji sepai ama repranger, aser ninang tetsü jagi entsü aguja ninang
aika resüker. Yamaji inyakdang kari pei mapaji meinyakra par tesübji
lendong nung lir. Yamaji Tsüngrem chirtemi nisung tamajung kar den
tembar yimra iba ajanga lendong bener arutsü akok.

Bilemdangang, na khrista den jajabaji tanelar ninang tesüb ama lir, Nai
ne sasa na tajaba nungji kümdanga tejakleni aotsüla. Tamajunger den
tembar ayimba ajanga memeteti na taküm aintsü alibaji tezü leni astsür
odaktsür. Lai shibai tekümdangtsü ashir, tamashirtem den medemerji
timtem angutsü, shisa ka medemer shimang. Nai shisa akar shibai
kotak imli atema jangrar item anasa liang, na kümdanga tembar
yimang, na tarutsü alizüngji kanga senti lir.

AINKAR TAYONGZUKBA
Ni shisa ka a jajar, Ni tamashir nungi pilar. Kü tesensaktepji kotak
jenjang nung lir. Ni Tsüngrem nisung den sensaktep alitsü, shibai ni
ama tamalen repranger jajar. 

NINANG TEJAB
Apijemtsü Shin 13:20
Shisa akar den shibai jajar pa shisa kaa akümer; saka tamashirtem den
medemerji timtem angutsü.

Khristantem merijang aika timtembaji kechiba süra, parnoki memchir o
mesüra soba libatemji tamangba yimsü ama kümdaktsür. Lai shibai
jangjanga sayur, o kar ajanga Tsüngrem o tashi-mait kümdaktsür ibaji
memchir yangluba temzüng ozüng Tsüngrem o kodanga metsükba
dang nungi temaba ajangketba agi lir. Ne tamang alima nung aliba ya
entsü teküp ka ama dang lir, shitakba naji ne tanela lir. Ne soba liba,
nür lima, nür imti aser nür imti aser nür kibong ajak Tsüngremer
tematiba o kübok dak lir. 

Alima soba liba ajongketba ajanga sensak mepelaba taku, aser tejashi
mulung ajanga Tsüngrem jenjang metongtetra item ajakji endokang.
Item agi Lai shiba nung ashiba tanelar temoatsü aoya daktsür. Nai
Khrista agizukdang, na tanaben tanela nung süba aser tanela mapatem
ajak nung tamatiba nung yutsür. Tanü iba tamatiba nung jajang.

AINKAR TAYONGZUKBA
Ni alima soba liba ajonga endoker. Lai shiba nung zülua maliba
tamangba aser alima yimya tentetba kü dak sota mali. Tsüngrem oji kü
taküm nung tamatiba tashi lir. Tanü ni iba tabensaba nung jajar.

MEMCHIR TESAYUBA
Mark 7:13
Aji oda nenoki benshia aruba tsüraburtem yimsü ajanga Tsüngrem o
amajok kümdaktsür, aser ibala mesükba mapa aika nenoki inyaker.”

Onük ka yamai shia lir, “tetoktepbaji tatsünaka tepela aoyaba lir.” Iba o
i ashiba amaji Lai shibanung ochibaji lir. Khristan ainaka Khristar
tepela, tesünep toktsür kodang parnoki alima rongsen, kibong akümba,
pei teka mapa inyakba tangar den tokteper. Lai shiba nung Tsüngremi
nangzüka shia lir, pai asenok nem tajungtiba agutsütsü tebilemba lir.
Ajak metetba shisa taka Tebui koba mapang, lenmang aser tsüngküm
nung pai temoatsü yoktsü ajak pai meteta yua lir. 

Na timtembaji Tsüngremi toktsüba masü, aser na asoshi tuluba
lenmang mali ta masü, kodang ne taküm tamakok nung lir ta tebilem.
Tangar tejakleni aobaji, parnoki takaraba asema aor ta masü. Tsüngremi
na atema tabensa sentong renema yua lir. Iba tenangzüba temoatsüji
nai agizukang!

AINKAR TAYONGZUKBA
Ni kü taküm tangar den metokteper Tsüngremi Ni atema balaka
sentong renema yua lir. Ni kodang tesütanga, ak-a malitsü. Ni
tenzükba Tsüngremi ajak atalokdaktsür. Hallelujah! 

TEPELA AOYABA
Isaia 60:22
Tajemzüksangji meyirijang ka akümtsü, aser tilasangji tashi tait kin ka
akümtsü. Ni Kibuba lir, ni mapang shitak nung aji yakta inyaktsü.

Alima nung memchir aikati bilemer sentep arogotemji alima nung
inyakba maparen dang nungi tekübokba ta bilemer, alima nung
tammang mapa nung sota alirtemji nükshia bilemer. Saka Lai shiba
nung tejanga sayur, nisung kar rongsen aika bendena alitsü mesüra
nongtoko alitsü, saka nai na shiba meyong ta meteter aser ne sasa
reprangdanga metemtangtir, tangar nisung tulur jenjang nung alibaji
kecha makabata angur.

Tsüngrem makaba nüburtem na nükshia reprangdang nai mojing nem
lenmang lapoktsür melongi alima yimya memeteti Tsüngremer
temeshiba nung nembangtsür. Na Khrista nung tematiba rongsen,
jenjang aser temaba tashi ajak lir, iba alima tammang nisung dak aliba
dang nungi. Na parnok dang nungi tera dang tajungba masü; na
merijang ben renemer aser tashi-ain lir, tsükchir na anasa aruba
akoktsü asoshi. 

AINKAR TAYONGZUKBA
Ni Tsüngrem makaba nübur takümji me nükshir! Ni kodang tsükchir
mapa agi mekongshitsütsü. Shirnok alima tashi tulu bener liaka, Ni
tenzükba Tsüngremji tuluba aser tamatiba ajak dang nungi lir. Kibuba
tenüng sangang. Amen.

TSÜNGREM MAKABA DAK
NÜKSHIBA

Tenüngsang Ken 37:1-2
Tamajunger asoshi shisa tebulu, mesüra shiri tai inyaker parnok
tenükshi. Kechiaser kopi meli-i ai ama akongtsü, aser süngo-lio lanu
ama parnokji akongtsü.

Nai na liba lira jenjangji meteta lir ma? Tali süa na anema aliba temang
aser ne taküm azkaru, item ajakji ne dak lir. Na Tsüngrem tsüngdang
ochi shia bendanga agutsüba agi ne nem anema aliba aser rongsen
agutsür masü, aser ibaji ne sempet a masü, saka nai Tsüngrem oji
shitakba kong amshitsü aji inyakba agi lir. 

Tsüngremi pa o agutsübaji asenoki ibaji amshiba ajanga pai nangzükba
ajak ne taküm  nung ataloktsütsü pai imlar. Saka Khristan aikati iba
teinyaktsübaji metetba agi parnoki mamangteti bilemer, “Nisung
tajung dak teti tamajung dang ataloker.

Ochiba kaji Tsüngrem nem bendanga agutsübaji pa tsüngdang aji senti
lir. Nai kechi sarena inyaka ajangshia arubaji masü! Lai shiba
tentenzükba tesayubatem inyakdang, Tsüngremi ne nem tashi-ain ne
taküm melenshitsü asoshi agutsüogo. Shitakba tasüngdangtsüba kaji,
nai ibaji amshiti ma? 

AINKAR TAYONGZUKBA
Ni takok angutsübaji kü dak lir! Ni takokba Tsüngremi kü nem
agutsüdokogo. Iba küm ni aji amshitsü kechiyong pai kü nem
agutsüogo, Yisu tematiba tenüng nung! Amen.

AJAK NE DAK LIR
Yakob 1:22
Saka nenok pei sasa külakokja lir, o tangashir dang mekümi teinyaker
kümang. 

Alima shi nung atalobaji, mesüng tanela nung inyaka doka lir. Khristai
ne nem agutsübaji magizük dang, nai mesüng tanela tenük agi
reprangang, alima tenük agi reprangbaji masü saka tanelar tenük agi
reprangang. Iba ya kotaker tentenzük tesayuba lir. 

Tanü Lai i ashir, Yihusuai Yeriko tongpangi anir atuba indang bilema
ashir, tongpangi aotsü aser rarartem manitentang aser nok o nü kecha
bener marudang, Tsüngremi ayongzüka ashi, imtiji ne taka nung
agutsüatokogo. Mesüng Yihusua-i inyaktsübaji pai tanelar tenük agi
reprangtsüba.

Tsüngremi ne nungdak ajak azükarutsü pai ne nem agutsüa tokogo.
Nai tanelar jenjang nung ataloktsü reprangang, sarasadem aser
Tsüngrem o azüngba ajanga aser ibaji shitakba alima jenjang nung
ataloka akümtsü.

AINKAR TAYONGZUKBA
Ni angur, azükaru, temeshiba temang temoatsü kikumbang aser
mapatem kü taka nung agutsüogo. Kü taküm nung ajaklen tsükchir
tongpang kokogo. Amen 

NAI KECHI TANELAR TENÜK AGI ANGUR AJI
NAI SHI NUNG ANGUTSÜ

Yihusua 6:2
Idangji Kibubai Yihusua dang ashi, “Ajiang, Yeriko aser idakji aliba
chuba aser tasü tait aser tesashi nisungtemji ni ne ket nung agütsür. 

Khristan aikati Lai shiba agi sayubai ashir nai jembiba o nung tashi-ain
lir ta shitakba tetezüji magateti lir. Nai o kazüka jembibaji tajung aser
tamajung mejembiba dang masü. Saka nai jembibaji Tsüngrem ochi o
nung ka küma aliba sayur. Tanü Lai tekong ajanga metetdaktsür,
kodang Tsüngrem o nung nangzüka jembir, idangji pa sentong nung
kongshir aser alima shi mapa nung jungkai adoker.

Nai nangzüka jembibaji oro ozü ama kecha temulung nung mali saka
lepshia jembiba ama lir. Ne o nung tashi-ain lir, kodang ne dang
ashibaji ka ta Tsüngrem o den lidir. Pai kechi ashir? Pai ashir pa aruba
agi na azükarutsü aser taküm anema alitsü. Aser ne nem tashi-ain
agutsür iba ammang yimsü sürtem anema melangteptsüba. Na alima
indang masü ta tasü ita ayongzükang. Na tanela nung dang masü saka
chichiba alima shi nunga melangteper.

AINKAR TAYONGZUKBA
Ni jembiba otemji Tsüngrem o nung ka lir. Lai shiba nung ashiba kü
taküm asoshi nangzükdang, ni iba ochiji shi nung jungkai adoka
sayutsü Yisu tenüng nung. Amen. 

TSÜNGREMI KECHI ASHIR?
Yob 22:28
Ano nai langka lemtettsü; aser aji ne nem ataloktsütsü; Aser ne
lenmang nung tesangwa ayatsü.

Iba alima tatembang anogo nung sayutsünggirtemi kanga nungdaka
bushibaji nisung tanelatem tammang nungi Tsüngremer ajaso Yisu
Khrista tesangwai kümzüka anir arutsüba inyaker. Saka Khristan
ainakati osangtajungji parnok mapang tajung nung dang lemsar, tanela
temeshi-i ajongshidang inyaker masü. Tanü Lai tekong agi
metetdaktsür, asenok tamang lemsatsü mapang nung aser mapang
masü dang jangra ang.

Tsüngremi asenoki temtetba mapang nung pai meinyaker. Kodang
tanela temeshi-i ajongshitir ne mapang tajung nung inyaktsü ta
tebilem, idangji sa nai inyakang! Yisu asenok tabensaba tatishitsü lir,
pai Tsüngrem o tasü ita jembi, tangari pa merenshitsü metsübu! Lai
shibai tejangja sayubaji, nai alima den temeyoktep tanelai na
ajongshibaji nai te endok aser nisung kar osangtajung agi tongdakjang.
Na ne mapang tajungji masü saka tanelai ajongshibaji shimang. 

AINKAR TAYONGZUKBA
Ni teti ajaklen aser ajakdang mapang ajak nung Yisu khrista osangji
sangdongtsü renema lir. Tangari ni jentoktsü tetsübuba agi, kü
tejangraba tangar nisung yaritsü asoshi menoktangdaktsütsü. Yisu ama
kü tanela nung ajongshiba shimteter kü anisüngzükba mapang masü!
Amen.

ANISÜNGZÜKTSÜBA ASÜ TAJONGSHIBA

2 Timoti 4:2
Nai oji sayutsüngiang; mapang nung aser mapang masü dang jangra-
ang; talangka aremzükba aser sayuba ajak agi arürjang,
metongshijang, ajungshiang.

Alima jemjang nungi temaba jenjang ka sentsüwangshi lir, kong
Tsüngrem oji tematiba yanger-a lir. Iba temaba jenjang ozüng ka dang
ibaji Tsüngrem o nungi arur. Khrista ajanga, na Tsüngremi agutsüba
jenjang nung lir, pa o agi na yanglur aser ne taküm alima densa dang
nungi temaba nung yutsür, kodanga nai teshi, “Ni alima densa kübok
nung lir ta teshi. Ibaji na atema kodanga nüjiba masü. Khrista nung na
temenen mapa ajak dang nungi temaba lir.

Temaba jenjang nung jajatsüba, ne mulung teti Tsüngrem o kübok
alitsüla. Tsüngrem temeshi ochi nung ne shi mapa nai bendanga litir, na
alima tentetba talenba sala-er, shirang nungi mepireba, tejashi, tia
maka nungi salar, aser na taküm tasen ka nung ajemoktsü aser moshia
aliba taküm ka asütsü! 

AINKAR TAYONGZUKBA
Ni alima densa temaba dak lir. Kü taküm alima timtem nung mali. Ni
Tsüngremer sentsüwangshi nung soa lir! Amen  

ALIMA DENSA DANG NUNGI TEMABA

Rom 12:2
Iba lima putu yimya den sütepa telima, saka nenok temulung
asentenshiba agi nenok taküm yimya melenshidakjang; anungji kechi
tajung tagizüktettsü aser tabensaba Tsüngremi mulungba lir, aji
nenoki angatettsü.

Kibuba Yisu alima nung Tsüngrem chir chuba ama ali masü, saka pa
nisung chir ama liasü, pai nisung ama alitsü shimtet aser pai
tesüngmangtsü temaitsü, sayatenya inyakba, kasa nai a inyatettsü, par
chir lir iba alima temang nung-a lir.

Nai osangtajung zünger, pa tashi-ain agi mapa inyaka pa kuli süang, pa
mapaji meyaki tetoktsü, Khristaji tabensa tamaitsü lir, pai noksa
yanglua yutsüba asenok alitsü asoshi. Pa kangki nung asübaji asenok
alangzüktsü atema dang masü, ibaji nai agizüktsü aser iba tashi-ain
kasa nung ne taküm pa ama jajatsü.

AINKAR TAYONGZUKBA
Ni Khrista takümji kü dak lir! Kibuba Yisu kü tabensa tatishitsü lir. Ni
pa o azüngdang, ni anogoshia pa mesükba nung melenshir. Amen 

JABASOI TEBU MESÜK
2 Korint 3:18
Aser asenok ajak tejak memeibang nung Kibuba sentsüwangshiji
repranga pa mesükba nung sentsüwangshi jenjang ka nungi ka dangi
melenshia kümdaktsür. Ya Kibuba shiba Tanela lir pa nungi arur.

Khristan tem dak tashidak ka lir, parnok dak tashi-ain ka aguja aliba
ajanga temelenshiba bener arutsüba aji mangateti lir. Nisung aikati
parnok takümji tebilemba nung dang alir, ibaji nonga oer inyaktsü
melena. Parnoki ashir, kechi arudir aruaka ta dang alir. Ibaji kü indang
süra kü dangi arutsü. Item tebilembaji tsükchir teyazü o yangluba lir, ne
senmang noktangtsüba atema tasa asar.

Na Tsüngrem nung soa alinung, ne nem tashi-ain aguja lir, temenen
tsükchir tebilemba kokteta endoktsü asoshi. Khristai ne nem tashi
agutsüba ajanga nai ajak jatettsü tashi lir. Nai ayongzükang azükaru
temeshiba temang anema alitsü aser temoatsü ne dang asema arutsü
nai ozüng agujang. Tanü nai Tsüngrem o am-ang aser ochiba nung jaja-
a, ne taküm agi melenshiba kuli suang teti tatem maka.

AINKAR TAYONGZUKBA
Ni kodanga kü nükla tashi mait-i malitsü. Kecha densa ni mekoktetba
mali. Ni tashi maitba khristan masü. Ni ajak melenshitettsü! Amen.  

KECHISARENA ARUDIR ARUNG

Luk 10:19
Ajiang, per aser jepja madak aser tsükchir ajak manung ajemshitsü ni
nenok nem tashi agütsüogo; aser kecha südanga kecha agia nenok
meyirudaktsütsü. 

Alima court nung ozüng o bendangdak, nai memetet ta ashibaji taidok
mali. Tejashiji kaji khristan aina ka Lai shiba ochi memeteti lir, aser
parnok taküm timtem sensak, maka mait aser pei sasa timtem nung
alir, ibaji Tsüngremi mulungba sentong masü, saka parnok atema
Tsüngrem nungi kechi yua lir aji memetetba yong lir. 

Lai shiba ashir, shisatsü anüngba yong kü nübur samar, Ne tsükchirji
kanga tashi tait agi masü, saka parnok dak Tsüngrem o peri-a bena
mali. Tsüngrem o ji ne nok nü lir, nai ibaji teti azüngba agi, na tanelar
nok o nü abener aser tsükchir na anema aruba ajak akoker. Tsüngremi
ne senmang agutsüba kübok teli. Tsüngremi nangzükba o nung tashi-
ain agi jajang.

AINKAR TAYONGZUKBA
Ni Tsüngrem o nung aliba khristan ka lir. Tsüngrem o azüngba ajanga,
ni tongpang atema renema lir. Ni kodang Tsüngrem o züngtir, tsükchir
ni anema noktaktsü makok. Sentsüwangshi Tsüngrem nem agutsür.
Amen.   

TSÜNGREM O NUNG TAMASHI
Hosea 4:6
Shisatsü anüngba yong kü nübur samar; nai shisatsü magizük nungji,
ni asoshi na putir mesüdaktsütsü. Ne Tsüngrem ozüng nai amadok
nungji, nia ne chirtem amadoktsü.

Anogoshia osangtajung ya tanurtem aser ayir asüngurtem atema kanga
shishadanga bilemer zülua yanglua lir. Iba den tain kaketjibo lir. Kaket züluba ajak
ya Ainkar Uebert Angel-i ba mulung nungi putu balalatem dang jembitsü nür
kibong dangi bener arur.

Iba tekümlemba kaket ya kanga kümdanga yanglua lir. Tsüngrem oji memchir dak
kongshitsü aser taküm arutsü aser ya azüngertem tamang nung aintsü aser
tanela jenjang nung tangatetba tain akümtsü. Onoki sayutsüngiba sentongji
Tsüngremer ochi agi nübur balala mulung kongshitsü anogoshia pa den jangra-a
tarakba jajatsü asoshi lir.

O AJANGA ANIR

TEENS EDITION
Lanurtem tanelar shitsatsü aser
tashi ain nung tarokba aser
tangatetba nung pei takümji
alima tatsüba nung kümdanga
aser angateta jajatsü züluba
ajanga sayutsü inyaker. 

KIDS EDITION
Tsüngrem tenangzükba, tamang
aser temeim indang parnok lanua
mulung nung metsü enoktsür
aser parnok Tsüngrem den
tesendaktep tashi tulu akümtsü
aser Laishiba pei taküm nung
sak-a bener arutsü.

YA TEZÜTOK!
Anogoshia osangtajungji temelenshiba tashiji nai ajangshiang.
Shin o ajanga nüburtem len anitsü aser tanela ajungkettsü.

Anogo shia Ainkar Uebert Angel i züluba shin o ka angutsü, temeshi osang
ka na Tsüngrem den jajaba nung tashi itdaktsütsü aser pa taküm o agi ne
lenmang anitsü. Iba tashi o ajanga kibongtem tamang nung anitsü aser
Tsüngrem ochi angatetba nung tarokba akümtsü.

NA ANOGOSHIA SHIN 

Asen Kibuba Yisu khrista khristan tamang atema kinük lung lir. Pa taküm
aser tesayuba agi tesüngmangtsü alima nung ochi otsü agi memchirtem
kongshi. Asen Kibuba Yisu Khristai inyaka sangdongbaji ajak dang nungi
tamatiba, temeim, shisatsü aser sayatenya inyakba lir. Pai osang bener
arubaji temeim, tatok agütsüba aser teti tatem makaba taküm agütsür aser
shiri pa dak amangdir teyimla aser temenen nungi alangzüker. Pa yihuda
lima nung sayutsüngi-a senzüdang shiranger aneptsü, timtemer
anisüngzük agütsüa tatem makaba Tsüngrem imli atema a sangdanga
senzü.

Nai Yisu khristaji nü kümtetdakba ta agizükdang nai pa tesayuba agizüker
nü taküm nung pa temelenshiba indangji aitdaktsür. Iba agi nü taküm nung
tanelar lenmangji atalokdaktsür aser tamang, temeim aser pa takümtet
nung tera yanga noktaker. Asen Kibur Yisu Khrista ajanga asenoki tashi
teyimla aser tatem makaba tesünep lenmang angur. Asen taküm
kümzüktsü atema asen takümji Tsüngrem sendong aser tebilemba nung
bendanga agütsütsüla. Asen taküm tejenba nungi meyiper Yisu Khrista
tang pei menen atema tatok meshia taküm tasen pa nungi meshitsüla. 

Rom 10:9 i ashir:  
Kechiaser nai ne tebang agi Yisuji Khrista ta nangzükra, aser ne temulung
nung Tsüngremi pa tasü nungi shia arudaktsü ta amangra, na kümzüktsü.
Tsüngrem chir akümtsü atema, tekümtetji asenok atema angati sempet
agutsü. Iba ya kodanga memelenshiba Tsüngremer kibong nung agizüker
aser ibai asen taküm nung itdaktsüba tashiji Tsüngremer sendongji asen
dak aser alima nung Tsüngremi yangluba ajonga nem yaloktsür. 

ASEN KIBUBA 

ONOKI YISU KHRISTA NE TAKÜM KIBUR AKUMTSÜ JAOKER,
NAI IBA SARASADEM YA SÜANG.

“O kibur Tsüngrem ni Yisu Khrista tenüng nung ne dangi arur. Ni kü
mulung ajak agi amanger Yisu Khrista taküm Tsüngrem ajaso chir ka lir.
Ni amanger pa ni asoshi asü aser Tsüngremi pa tasü nungi shia arutsü.
Ni amanger tanü pa taküm lir. Ni kü tebang agi nangzüker tanü nungi
Yisu Khrista kü taküm kibur lir. Pa ajanga aser pa tenüng, nung ni tatem
makaba taküm lir. Ni tanaben soago.”

Kü tanela kümzükba agi kibuba tenüng asanger!
Tang ni Tsüngrem chir lir. Hallelujah!

Salem!
Tang na Tsüngrem chir lir.

Maneni aintsü Tsüngrem o nung liang. Anogoshia sarasademang aser
tamang nung tashi ita liang. Tsüngremi na atema tarutsü lenmang
tesüngmangtsü yuja lir.

NAI YISU KHRISTA 
AGIZÜKER MA?

Khrista nung aintsü, onok den zülutepang:
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

Kechiaser Nisung Chir samaba bushitsü aser kümzüktsü aru.” - Luk 19:10

ISAIA 54.

14. Temeshiba nung ya yanglutsü, na rishikangshiba nungi talangka
pila-a alitsü, kechiyong na tetsübutsü kecha malitsü, aser
tesamatsüba nungi talangka pila-a alitsü, kechiyong aji na anasa
marutsü.

15.Kari raratep adokdaktsüra aji ni nungi arur masü; shibai na
anema raratep adoktsüdir pa ne madak laotsü.

16. Ajiang, ni yintsünger yangluogo, shibai mijang mi semshir, aser
iba atema osettsüset adokdaktsür; ano ni samatsütsü asoshi
tesamatsür yangluogo

17. Aser na anema yangluba nok o nü kecha azükaru masütsü, aser
obendangdak na anema jembiba temeli shiaji nai aitsütsü. Ibai
kibuba tenzükertem tia, aser kü indang parnok temeshiba lir ta
kibubai ashir.

Iba o ya Tsüngremi ashi aser aji kodanga metsüktsü Yisu tenüng
nung!

AGI KÜMZÜKA YUTSÜR
LAI SHIBA TEKONG 

Khristan ka aintsü asoshi onok den tongtepang:
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

Tsüngrem tashi-ain agi na wabanga lir, Na anema kecha temenen-i menoktaktsü

ROMANS 10:9
“Kechiaser nai ne tebang agi Yisuji Khrista ta nangzükra, aser ne
temulung nung Tsüngremi pa tasü nungi shia arudaktsü ta
amangra, na kümzüktsü.”

Tekümtet agutsübaji sayatenya ajak dang nungi tulutiba. Ya mapa tajung
aser temeshi mapa agi a-aba masü, ibai Tsüngremi angati sempet
agutsüba lir. Kodang Yisu sür tanaben shia aru. Pai nisong ajak temenen
nungi kümzüka lenmang lapoka tatem maka taküm bener aru. Pa taka
makanger shibai pa ajar ajak anioker. 

SEMPET
TEKÜMTET 

Nai koleni nungi aru mesüra nai
kechi inyak aji pai mezüngshir. Yisu
zü agi temenen shitoker aser
aibelenbatem ajak, nai amangdang
ne taoba ajak aitoktsür aser taküm
tasen ka tenzüker. Nai inyaktsüba
ajakji ne mulung agi amangang
aser ne tebang agi nangzükang
Yisuji Kibur te. Tang a nai pa
agizükgtsü.

Nai shiang, “Kibur Yisu na sür shia
aru ta ni amanger. Ni agizuker na
Kibur aser kümtetdakba ta.”

Ni tanaben suogo! 
Na tasü nung taküm dangi aruogo.

11 Peter 2:24 “Temenen nungi pila-a asenok sür külen temeshiba atema
taküm alitsü asoshi pai pei sasa kangki nung pei temang nung asen
menen aben, aser pa tazükba zübu agi asenok aneb.”

Tanebtsübaji tenangzükba ataloktsü atar masü Iba ya inyakatokba, pai ne
menen tang aben masü, pai ne shirang, timtem aser tashi mait ajak aben,
pa temang nung tarak aketba ajanga pai ajak agutsüogo aser na ajak
nung tanebtsü aser nüji agutsü.

ANGUBA MAPANG
NA TANEBTSÜ 

Na anebtsüba atema inyaktsüba
masü; Na küm merijang ana 2000
tejaklen tanebtsüba inyakatokogo,
tang nai amangbaji tang inyaktsüba
lir. Nai Yisu Khrista agizükdang iba
tashi-ain pa tasü nungi shia
arudaktsübaji ne temang nung
inyaka tenzüker.

Ne shi azü aser teret dang taküm
arutsü jembiang. Na shiranger ta
teshi saka tasü ita tanebtsü
ayongzükang. 

“Pa tazükba zübu agi ni aneb.”

Tang anebtsüba tashi-ain ni ajanga
yima alur. Shirangba ajak Yisu
tenüng nung aputaktsü.

Ne tanebtsüba yangi lir, agizükang!

Onok den bendanga agutsür tembar (partner) temi ita shia osangtajung
tekülemba kaket angati nisung ajak nem alemer lachar alidak, tepouk dak,
mozü ki nursetem nem school, government tazüngdak, aser jaka aika alima
balala nung. Onoki mezüngtangtetba taküm küli angur. Tekümtet anguba,
tanebtsü anguba, kotaker temoatsü aser jenti sayatenya otsü, iba kaket
alima ajonga nung lemsaba ajanga osangtajung arur.

Tsüngremer sentsüwangshi mapa arakzükba nung nenoki-a shilem aginag
aser nisung kar nem temelenshiba tasen ka aser teyimla tajung ka asüng
atema agütsüdi. 

ALIMA RONGSEN NUNGDAKER 
ALIMA NÜKLA ATEMA 

Anogoshia osangtajung tembar ka asutsü shilem
agiang.
UK: +44 3333 448 612 | USA +1 240 781 6942  
RSA: +27 51 004 0209 | ZWE +263 773 195 955
Email: gnd@goodnewsworld.com

ANOGOSHIA OSANGTAJUNG ATEMA NA TEMBAR KÜMANG

Iba osangtajung anogoshia kaket ajanga temulung nung tenoktanga
jenti lapoktsür aser pei oshi ajanga parnok mulung nung jembir. Kibok
nung school nungi arogo, universities aser alima lenirtem-a aser
president den a, iba osangtajung ajanga telok jenjang balala ajak
atonger.

Ainkar Uebert Angel shin o ajanga alima kin ajak aser oshi ajak,
anogoshia osangtajung agi tonger Yisu agutsüba wadang tuluji ataloker
iba putu nung.

OSHI AIKA
OSANG KA

KHRISTA OSANG NUNG OSHI TELEMSA MALI

Anogoshia osangtajung ya alima ajonga nung oshi balala agi meyipzüka
zülur aser memchir merijang aika nem Yisu Khristai kümzükba shisatsü
agutsür aser nisung merijang jenti taküm melenshir. Kintem soba liba
balala alima ajonga nung memchirtemi shin o angashir aser taküm
melenshiba ajangashir aser iba tekülem kaket ajanga Tsüngrem ajurur. 

NAI SHILEM AGINURA IBA WEBSITE YA SEMDANGANG 

Anogoshia osangtajung website nai semdangang aser tekülemba kaket
bushiang tain atema, küm ter tema atema, tanur tila atema, ajak na tamang

tashi itdaktsütsü aser Tsüngrem o tarokba angatetsü asoshi zülua lir. Aser iba
website nung Ainkar Uebert Angel i tangatettsü tesayuba aika aguja lir.

Osangtajung tasen aika aguja lir aser iba ajanga ne taküm ajaklen aintsü
alima aser Tsüngrem indang aguja lir.

Koda nai anogoshia Tsüngrem o bushir asü mesüra tarokba jungkai adokba
bushir. Osangtajung nung nai sendaka liang aser nai kechi nungdaker ajak

angutsü.

ONOK ONLINE TAYOK 
DAKI JAOKER 

TANÜ ONOK WEBSITE NUNG KECHISA LIR AJI SEMDANGANG 

Onok den sota liang:
@goodnewsdailydevotional



Onok den sentaka liang, anogoshia osangtajung angatsü tenzükang.
Spotify nung, aser ne medemertema tanela nung aintsü aser Laishiba
ochi tesayuba aser jungkai adokba Ainkar Uebert Angeli sayuba nung.

Osangtajung YouTube channel ajanga taküm kuli jenti yoker. Ya number
1 nung lir, iba osang teyimla, love aser tamang. Ainkar Uebert Angeli
osangtajung sayubaji kanga tashi tulu aser tamanger tem nem
temelenshi tashi Tsüngrem den koda jajatsü sayur.

OSANGTAJUNGJI ALARM ENOKER ANGANG. :
WWW.GOODNEWSDAILYDEVOT IONAL .COM

SENDATEPA LIANG 

ANOGOSHIA
LAPOKANG

ANOGOSHIA
LAPOKANG

Anogoshia tekülemba nung sentaka liang Na ajungkettsüba osang
aser tashi tulu tesayuba Ainkar Uebert Angel nungi na tashi aittsü aser
anogoshia tamang nung yangrutsü.

TANG NGUDAKI

CONNECT
ANOGOSHIA O TASEN, AGIZÜKANG

OUR STORE
KAKET JAKA KA NUNG ANGUTSÜ

USE BELOW CODE FOR 10% OFF FIRST PURCHASE:
G O O D N E W S 1 0 

Khrista nung tejang tanga alitsüba tenzükbaji Tsüngrem
o metetsü jangraba lir. Iba osangtajung compendium
Ainkar Uebert Angeli züluba temelaba aser tetezü
tejangjaba angateter. Volume 1 nung pai tashi-ain
indang tesayuba aser tekülemba indang onükji
tongmelang agi angatetsü pa aguja lir. Iba kaket page
shia agi na koda tamang nung tashi aittsü aser
osangtajung tarokba angatettsü, aser Tsüngrem o
ajanga anogoshia taküm melenshiba tashi ajangshitsü.

OSANGTAJUNG COMPENDIUM VOLUME KA

YANGI SCAN SÜANG
ASER NAI IBA

KAKET YA ANGUTSÜ

Iba osangtajung kaket ya Spirit Embassy nungi li: 
Osangtajung arogoi shin o jungkai adokba Ainkar Uebert Angeli lemsar
sayur. Iba osang ya Yisu Khrista indang sangtonger aser tamanger nem
Tsüngrem o nung tashi itdaktsür. 

SARASADEM INDANG METETTSÜ ASOSHI NENOK ANASA ALIBA
BRANCH NUNG SEMDANGANG:

Branch Tenung
Contact Nisung
Phone Number:
Email:
Address:

